
Аԥсны Афырхаҵа
Ҭали Џьапуаԥҳа



АҞӘАҞА
Ҭали Џьапуаԥҳа 
лҩызцәеи лареи  

ирыхьӡынҩылоуп

Иҟамлац Гәымсҭа ас ихыҵуа, 
Аӡӷьы иазмырцәо  амца хыуп, 
Аӡы зҽазҭо зегь зыӡхыҵуам, 
Арахь зегьы Аҟәа ирзыԥшуп.

Нарҭаа Дуқәа, Абрыскьылаа,  
Иааҭгыларгьы, рымҩа иануп, 
Иузырхынҳәшам иаанкылан, 
Иҭахазгьы еиқәхазгьы еицуп.

Ашәарҭаамҭаз ацәа иҽнаҭан, 
Ԥхыӡла зҽызҵәахыр зҭахыу, 
Данҿыхалак дзыԥсоу гәаҭан, 
Ижәлар иарҳәап дышмыцху

Сасрыҟәеи, иаҳәшьа Гундеи, 
Еилаӡҩан хаҵареи ԥшӡареи,  
Дзымҽырбаӡо шәыргәындак, 
Инрыжьит Аԥсынра ԥшьаны.

Џьоук Аҟәа «ахьы рызҭазар», 
Иҟоуп аҵанӡа зыԥсы ҵәахыу, 
Раҳҭнықалақь еиқәдырхазар, 
Аԥсны иаԥшәымацәан иахуп!

 Геннади АЛАМИА

Д. И. Гәлиа диижьҭеи 151 ш. аҵра иазкыз 
аусмҩаԥгатәқәа ирыцҵан Илитература-мемориалтә 
музеи аҟны. Арахь имҩахыҵит ашәҟәыҩҩцәа, аҵа-
рауаа, акультуреи аҟазареи русзуҩцәа, аҿар, аш кол-
хәыҷ қәа. 

Амузеи аиҳабы С. Қорсаиа аиқәшәара аартуа, 
еизаз зегьы бзиала шәаабеит ҳәа ралҳәеит. Аиу би-
лиар иԥсҭазаареи ирҿиаратә мҩеи дрылацәажәауа, 
дырзааҭгылеит еиҳа акрызҵазкуа ишреиуоу Дыр-
мит Гәлиа иҭынха аиқәырхара. Хымԥада, убарҭ 
ируакны иаанхоит Дырмит Гәлиа диижьҭеи 150 ш. 
аҵра аҳаҭыр азы иҳаҩсыз ашықәс иалагӡаны аму-
зеи аусзуҩцәа ашәҟәыҩҩы изкны еиқәыршәаны 
иҭрыжьыз афотоальбом «Абри соуп сара». Аԥсны 
акультура аминистрреи алитература-мемориалтә 
музеии ргриф ала иҭыжьу афотоальбом амузеи 
аҟны уи аӡыргарагьы еиҿкаан.

Г. Аламиа изеиԥш редакциала иҭыжьу альбом 
азырхиара аредакциатә еилазаара еиднакылоит: 
С. Қорсаиа, З. Кәакәасқьыр, М. Кәыҵниа, И. Ҭаниа, 
М. Палба, Р. Аргәын, Г. Матуа. 

Араҟа ицәыргоуп аҭоурыхтә ҵакы змоу акыр 
афотосахьақәа. Архивтә ҭаҵәахқәа жәлары зегьы 
ирбо-ираҳауа ианыҟала, хымԥада, аиқәыршәаҩцәа 
рхықәкы нарыгӡеит ҳәа ишьатәуп. 

Аҭыжьымҭа аатуеит Аԥсны жәлар рпоет 
Б. Шьынқәба иажәеинраала «Д.И. Гәлиа ибаҟа аԥхьа», 
иара убас ибаҟеи, насгьы алитература-мемориалтә 
музеи ахаҭа ахьыҟоу аҩни рсахьақәа рыла. 

«Абри соуп сара» иацуп «Аԥсы ҭоуп сара схәы-
шҭаара» зыхьӡу амузеи аиҳабы, аҟазараҭҵааҩы 
С. Қорсаиа лаԥхьажәа (аԥсышәала еиԥш, урысшәалеи 
англыз бызшәалеи).

«АБРИ СОУП САРА»
Дырмит Гәлиа ифотосахьақәа ҵакыла игәыл-

дырҭәаауеит иагәылоу автори, аурыси, аҳәаа ныр-
цә тәи ашәҟәыҩҩцәеи, аҵарауааи, ауаажәларратә ус-
зуҩцәеи рҳәамҭақәа рцыԥҵәахақәа. 

Ҵабыргны, аԥсы ҭоуп Дырмит Гәлиа ихәыш-
ҭаара, ашәқәа аартуп, мшаҽнеиԥш асасцәа зҭаауа, 
араҟа ишьақәгылахьаз атрадициақәа ирыцырҵоит 
аму зеи анапхгареи аусзуҩцәеи. Имҩаԥысуеит арҿиа-
ратә еиԥыларақәа, апоезиа ахәылԥазқәа. Урҭ ирыла-
хәуп апоетцәеи апрозаикцәеи реиԥш, астудентцәа, 
аш колхәыҷқәа, алитература абзиабаҩцәа. 

Ҿыцәаара ақәымзааит, нас, ҳдоуҳатә ԥыза ду – 
Дырмит Иасыф-иԥа Гәлиа ихәышҭаара, мшаҽнеиԥш 
иарԥхалааит уи иаҭаауа зегьы. 

Амузеи аҟны аҭыжьымҭа аӡыргарахь инеит ашә-
ҟәыҩҩцәа, аҵарауаа, акультуреи аҟазареи русзуҩцәа, 
аҿар, ашколхәыҷқәа. 

Афотоальбом аҭыҵреи уи аиҿкаашьеи ирыз-
кны ргәаанагарақәа рыла рықәгылараан ахәшьара 
бзиа арҭеит: ашәҟәыҩҩцәа Рассоциациа ахантәаҩы 
В. Зан ҭариа, ашәҟәыҩҩцәа Реидгыла ахантәаҩы 
В. Аԥҳазоу. 

Афотоальбом аҭыжьра азырхиара знапы алакыз 
апоет, апублицист, ажурнал «Аԥсны Аҟазара» аре-
дактор хада Г. Аламиа, компиутерла аиқәыршәаҩ 
С. Саӡба, амузеи аусзуҩы М. Кәыҵниа уҳәа русеицура 
амҩаԥысшьа иалацәажәеит. 

Иныбжьаршә-аабжьаршәны ахәыҷбаҳчахь ины-
ҟәо ахәыҷқәеи ашколқәа рҵаҩцәеи Д. Гәлиа иажәеи-
нраалақәа ирыԥхьон. 

Афотоальбом аредакторцәас иамоуп: К. Қәҭелиа, 
В. Пеиливанова, ацәа сахьала еиқәиршәеит ади-
заинер В. Жестков. 

Аҵыхәтәан еизаз идырбан амузеи еиҿкааижьҭеи 
50 ш. аҵра аиубилеи инамаданы иҭыху ателефильм.

Ухы-уԥсы иалҵны, угәаҵа иҭы-
ҵны даҽаӡә игәы зыр цы хцы-
хыз аҩымҭа ауп аԥхьаҩ иди-

кыло. Ихатәы бызшәа бзиа ны адырра 
ина варгыланы бла ҵа рыла аԥсҭазаара 
ама хәҭақәа еиды зкыло, ижәлар гәакьа 
бзиа рба ра злаҽны иҟоу ԥсраҽнынӡа ус 
даан  хоит.

Аԥсҭазаара иԥнашәаз, иахьы нӡалшоз 
зыԥсҭазаара еила нар ҟәы ҷыз, аха ҳабацәа 
рабацәа рхыл ҵ шьҭра гәымшәақәа иры-
лиааз, заԥ хьаҟа ишәҟәыҩҩхараны иҟаз 
Џьу ма Висcарион-иԥа Аҳәба инапы иҵи -
жьыз рацәоуп. Дара еиҭагоуп: аурыс 
бызшәа, аестон, аерман, ақыр ҭуа, аиапон, 
аиспан, аполиак, аба за, адыга уҳәа 
рбызшәақәа рахь. Ахәы ҷқәа ирызкны 
иҭи жьыз ашә ҟәы «Аҳәынҵәраԥшь асас-
цәа» иану ажәабжьқәеи алакәқәеи ҩуп 
зеил каа реи згәынкылареи ма риоу абыз-
шәа ссир ала. Ара иҟоуп афи ло со фиатә 
хшыҩзцара, ацә гьеи абзиеи еилы рганы, 
аԥ хьаҩ аиа ша мҩахь дхьар ԥшуа инар ҵау-
ла ӡаны дир хәы цуеит. Иара убас, иажәа-
бжь қәа «Бзоу», «Ҭуӷан» уҳәа рыла иаа ӡоу 
абиԥара рдунеихәаԥшышьа аҽар ҭбаа-
уеит. 

Апублицистиказы Џь. Аҳәба деи-
цыр   дыруеит инарҵаулаӡаны ихәы цуа, 
ауаажәларратә ԥсҭазаара здыруа, аԥы-
нгы ла иацәымшәо, зыԥсадгьыл бзиа 
избо, згәы казмыжьуа, амчра иацәымшәо 
пуб лицистны.

Акритик И. Томашевскии зны ииҩыз 
астатиаҿы дазҵааит «Џь. Аҳә ба дзырц-
цакуазеи?» – ҳәа. Уи еили кааит аԥ суа 
шәҟәыҩҩы иԥсы ахь ҭоу анеи реи ир  ҿиа-
мҭақәа рыгәҭа иԥ шаа реи акыр ӡа шры-
ҵаркуеи, урҭ хыҵ  хы рҭақәас иры моу зыӡ-
бахә ҳа моу аамҭазы имаз аихь ӡа ра қәеи 
шра  кәыз.

Ашәҟәыҩҩы, апублицист, ажур нал 
«Аԥс ны Аҟазара» аре дак тор ха да, «Ахьӡ-

аԥша» аорден ака ва лер Џь. Аҳәба Аԥсны 
аибашьра ҟа лаан ӡа тәи уи нахыстәи иаԥ-
ҵамҭақәа ҳәа рҽеиҩыршеит. Амилаҭ 
хәыҷ ахеи қәырхараз ианықәԥоз, аԥсреи 
абзареи раамҭа ианҭагылаз анцәа ду 
даҳзааишьҭит зхы-згәы, зыԥсы цқьаз, 
зыжәлар рзы зхы иамеигӡакәа, иана-
ҭаххагьы шасыс зхы ҟазҵаз аԥхьагыла.

Владислав Григори-иԥа Арӡын ба 
иаамышьҭахь зџьынџь аҵеира иаԥсахарц 
зылшодаз? Ар имамкәа, бџьарда иԥ сад-
гьыл иақәлаз рҿа гы  лара згәаӷьыз, зха ла 
изаҵәыз, аха ижәлар рыгәҭа згәы цҳа-
фыруаз иҟаз  шьа ӷәӷәа ааирԥшыр акә-
хеит. Шьоук ҳнапы шьҭыхны ҳхы раҳ ҭап 
анырҳәоз, ҵеик аибашьра адәа ҿы дан-
ҭахоз илыԥсаауан нас шьа қәыр гы лашьа 
змауз ида.

Шьоук ҭыԥқәак ирықәгәыӷуа ацә-
гьа андыршуаз даҽа шьоукы бна ланы 
аҳәаа иахыҵны рхеиқәырхараз ицон, 
нас ҭынчрак ҟалар акагь ҟам ла ӡаз шәа 
рышьҭахьҟа ихынҳәырцаз. Амца зықә-
шуаз, ашьа иагахьаз ҳад гьыл ахьаа зны -
руаз раасҭа зынӡа хьаас измамыз ра -
цәан. Калам ҵа ры ла ацхыраара ҟаи ҵон 
зықәрагь маҷмыз ашәҟәыҩҩы Џь. Аҳәба. 
Ипуб  ли цист икатә статиақәа ры  ла илир-
шеит сар кьалҵас ибжьы атәым милаҭ-
қәа ргәа ҵаҿ анагара. Урыс тәы  ла анҭы-
ҵгьы, иахьынӡаилшоз зе гьы идир  ҳаит 
аԥсуаа зықәшәаз арыц ҳа ра. Ажә ларқәа 
иреилиркаауан ашьаа  р ҵәы  ра илагылаз 
аԥсуаа рыҩны ишы  ҟаз ирықәлаз ргыг-
шәыгтә хым ҩаԥ  га  шьа қәа. Ақәылацәа 
шиа шамыз адунеи ианахирҵәоз, аарла 
зыԥсы еивы  згоз иԥ сад гьыл аԥсыуада 
ин хар ҳәа дышшәоз еилыз кааз ақыр ҭуа 
фа шист  цәа иры қәыӡ боз, рхы мҩа ԥгашьа 
шы ла мыс да раз ақә ҿыз  ҭуаз рацәаҩын. 
Убри ала иаа бон Аԥс ны анҭыҵгьы ҳашә-
ҟәыҩҩы имаз ахьӡ, аԥша.

Ҳажәлар рыламыс, рыпату, рчеи-
џьы ка инаваргыланы ирҭахыз рыԥ сад-
гьыл аҿы ҭынч анхара акәын. Ҳми лаҭ 
из ныкымкәа аныӡаарамҩа ианы лахьан, 
аха ҳазшаз еснагь Абраскьыл иеиԥш иӷә-
ӷәаз Леон ду, Қьалышь беи, Лакоба уҳәа 
ҳзылбааишьҭуан. Қәҿиа рала аус зуаз, 
аҭҵаарадырраҿ зеихь ӡарақәа ҳа ра  кыз 
дымшәа-дмы рҳа Москватәи ат ри бунақәа 
руак аҿы иқәгылаз, амилаҭ маҷ рып роб-
лема хьаас икны ицәажәоз Ар ӡын ба ида 
ԥсыхәа ыҟаҵәҟьамкәа аҭа гы лазаашьа 

Нонна ЏЬЫНЏЬАЛԤҲА

АԤСҬАЗААРА ИԤНАШӘАЗ

ҟалеит. Ҳаԥсадгьыл аԥ сы ҿыхымзар, 
ҳми  лаҭ шиаӡаауаз зны рыз иусқәа ганха 
дырнаханы, ихы ихаршҭны дхынҳәуеит, 
Нарҭ Сас ры ҟәа иеиԥш, ицхыраара иаҳәоз 
иԥ сад гьыл ахь.

Амши аҵхи, ажәҩани адгьыли зе-
гьы ирхаануп. Ҳныхақәа ирым ҵа ны-
ҳәаз аԥсуаа ирыхьран иҟаз иара ихьырц 
анцәа даниҳәоз Ҳазшаз иаҟара дшы ҳа -
ракыз ижәлар ианырба рцәа иҭа ӡы ӡеит, 
иигәаӷьызеи рԥыс ҟадыџь ҳәагьы иаз-
хәыцит. Шьҭа зегьы ирбарҭан, рнапқәа 
ир ҩа ханы тәыс рхы анрырымҭа Вла-
дис  лав иџьбарареи, иҳалалреи, игәым-
шәа  реи ирыҵаҵәахыз игәы ԥшқа. Ини -
мырԥшуаз, иеибашьцәа ргәы злаи рӷә  -
ӷәоз иара ихаҭа маӡа дашьуан. Уи имчра 
има ны ацхыраара изҭоз ируаӡә кыз 
Џь. Аҳә ба аԥ суа жәлар хшыҩ ла ишы-
кәада ми хара шры дми аарԥшуа иб жьы 
ахьзым   на ӡоз иҩы м ҭа қәа ры лаир ҵәон.  
Аҭабиақәа рҿы аиба шьцәа дыр ҭаауан, 
дрыҿ  цәа  жәон. Ҳа руаа рԥыза ибжьы 
игәы иқәыҩуа на ҵы, да зықәԥон аԥс-
ҭа  заа ра. Аҵыхәтәа ны, ды т  ҟәаны ҳаӷа -
цәа данырга ихҭигаз иҩым  ҭақәа рҿы 
дырзааҭгылоит. Ароман «Аха  мыш -
ҭыхә» аҿы иаарԥшу иҟаҵә ҟьаз ах    ҭыс-
қәа ухәы-ужьы еиладыргы лоит. Иԥа  цәа 
ры шьҭа дхыланы аиба шьра ацәа  ҳәа 
да гәы лсит. Мызкы инац ны дыт  ҟәаны 
дан рымаз ицызи иареи рыԥ сҭа  заашьа 
угәы арԥшаауеит.  Аҩым ҭаҿ ах  ҭыс қәа 
шы ра цәаӡоугьы, аиумор ихы иаир-
хәоит, еиҳарак ақырҭшәа ши ды руаз 
анӡырим гоз уҳәа рыла иубон аԥс ҭа заа-
рахь имаз агәаҳәара шицәымӡыз. Ихы 
данақәиҭха Москва дыҟан.  Е. Са фо  -
нов иеиҳәеит иара изкны апапка ҷы   да 
ши моу, уа ишагәылоу хын ҩажәа ина   -
реи ҳаны ихьчараз иаашь ҭыз ате лег-
рам   мақәа. Аԥсреи абзареи дан ры б жьа-
гы лаз аамҭаз иуаажәлари, иҩыз цәеи, 
иқә   лацәеи имырԥхашьакәа ҿыӷә ӷәала 
дцәа   жәо зыжәлар ирывагылаз ашә-
ҟәыҩ  ҩы, апублицист игәалашәара лаша 
аан  хоит иара дыздыруази иҩымҭақәа 
рыла иааӡоуи, ҿыц еизҳараны иҟоу аби-
ԥа ра қәеи ргәаҿы, рыԥсаҿы. Ааам ҭа иага 
инас кьаргьы Џь. В. Аҳәба иаԥ ҵам ҭақәа 
ак туалра рымазаауеит. Иара ихаҭа ила-
мыс, икәалӡтәы ҭеиҭԥш, наунагӡа иаан-
хоит игәы-иԥсы змадаз, зыда ԥсҭа заара 
има мыз иԥсадгьыли ижәлари ргәаҿы.

Аҩажәатәи ашәышықәса аҩ-
ба тәи азбжазы амилаҭтә 
ли тература аҿиара аамҭа 

ҿыц иананылоз – 1955 ш. алагамҭазы 
раԥхьаӡакәны аԥсышәала иҭыҵит 
Аԥс  ны ашәҟәыҩҩцәа Реидгыла иатәу 
али тература-сахьаркыратә ауаажә-
лар   ра-политикатә журнал ҿыц «Ала-
шара». 1930-тәи ашықәсқәеи 1950-
тәи ашықәсқәа рҽеиҩшамҭеи иры-
ҵар  куа Сталин иаамҭа еиқәаҵәақәа 
аниас, Дырмит Иасыф-иԥа Гәлиеи 
уи ицнагаҩцәеи раԥшьгара Аԥсны 
аиҳа быра анахаҵгыла, адунеи абеит 
«Ала шара». Аԥсуа литература амаҵ 
азы зуаз рымацара ракәымкәа, ҳажә-
лар зегьы рзы ҳамҭа духеит ажур нал 
аҭыҵра иахьалагаз. Иш дыру еиԥш, 
ари аус аӡбра иац храаит КПСС Ацентр 
Комитет Ап ре зидиум иад  накылаз 
Ақәҵара «Қырҭ тәы ла  тәи Акомпартиа 
Ацентр Коми тет аусураҿы иҟаз агхақәа 
рзы» (10. 07. 1956). Абри инамаданы, 
маҷ-маҷ аԥсуа жәлар рмилаҭтә зинқәа 
шьақә гыло иалагеит.

Аԥсуа сахьаркыратә ли те ра ту ра-
гьы ҩаԥхьа аҿиара амҩа ианылеит. 
«Ала шара» ауасхыр азышьҭазҵаз, аиҿ -
каа  раҿы зааԥсарақәагьы аду Дыр  мит 
Гәлиа инаивагылеит Баг рат Шьын-
қәба, Иван Папасқьыр, Алы қь са Џьонуа, 
Шалуа Инал-иԥа уҳәа егьырҭ  гьы. 

Ажурнал раԥхьаӡа редактор ха-
дас иамаз Мушьни Аҳашба инаир-
кны, ирылдыршаз маҷӡам егьырҭ 
ашықәсқәа раан уи напхгара азҭоз: 
Алықьса Џьонуа, Ҷиҷико Џьонуа, Алы-
қьса Џьениа, Гьаргь Гублиа, Ни кәала 
Кәыҵниа, урҭ ирывагылаз, иара убас, 
2004 ш. раахыс редактор хадас иамоу 
Анатоли Лагәлаа, иахьа гьы аҭыжьымҭа 
амаҵ азызуа зегьы.

Ажурнал «Алашара» иабзоуроу 
ра цәоуп аԥсуа литература ажанрқәа 
зе гьы рцәыргареи, рӡыргареи, аԥ хьаҩ -
цәа рыларҵәареи рус аҟны. Аԥсуа поет-
цәеи апрозаикцәеи рҩымҭақәа аԥхьаӡа 
ажурнал адаҟьақәа рҟны ир кьыԥхьуан. 
Аханатә ишьақәгылаз ат ра дициа 
иахьа уажәраанӡагьы иацҵо иаауеит.

Ажурнал алитератураҿы, аԥсуа 
доу ҳатә культураҿы аҭыԥ ҷыда шаан-

Вахтанг АԤҲАЗОУ 
Аԥсны Ашәҟәыҩҩцәа Реидгыла

ҲАЖӘЛ А Р Р ГӘ Е И С РА И А ЦУ
накыло шьақәнарӷәӷәоит аха  натә ил-
нахыз амҩа иахьану. Али те  ра  ту раҿы 
ахьӡ ҿыцқәа рцәы рга раҿы, еиҵа-
гыло аҿар рхатәы мҩа ра ны ла ра ҿы, 
рӡыргараҿы, реи ҵаа ӡа раҿы зыӡ  бахә 
ҳамоу аҭыжьымҭа шьар  да ал нар  ша-
хьеит. Актәи ано мер инаркны иаԥшь-

газ арубрика «Аҿар рыб жьы» али те-
ратурахь зшьа ҿа еихы згоз аҿар рҩы-
мҭақәа еид на кы леит, иахьагьы ари 
ахыр харҭа гәыгә ҭажьым. 

Ҵабыргны, «Алашара» ашьақә-
гы   лареи аредакциаҿы арҿиаратә усу -
ра аиҿкаареи рышықәсқәа ир ны ԥш-
уан ҳажәлар рҭагылазаашьа, ир хыр  -
гоз ауадаҩрақәа, амилаҭ-хақәи ҭ ратә 
қәԥа ра иамадаз апроцессқәа, ХХ ашә. 
ан ҵәам ҭеи ХХI ашә. ала гам ҭеи иры-
ҵа  на куа ашықәсқәа раан ҳажәлар 
аҟа заа реи аҟамзаареи иан ҭа гылаз 
аам  ҭа хлымӡаах убрахь ина ла ҵаны. 
Абарҭ аҭагылазаашьақәа алитература 
ажанртә хырхарҭақәа рыҿиара ианым-
ԥшыр ауамызт. 

Алитература аханатә аԥсуа жәлар 
рдоуҳатә культура аҿиара иала  -
хәын, абиԥарақәа аԥсуаҵас реи   ҵаа-
ӡара, рмилаҭтә хдырра ашь ҭых  ра, 
иаԥсаны реизҳара иац храа уан. «Ала-
ша ра» адаҟьақәа рҟны аԥ хьаҩ  цәа 
ирыд  нагалон али те ра тура ажанр қәа 
рыҿиашьа, ры шьа қә  гы лашьа аазыр-

ԥшуаз акьыԥ хьым ҭақәа. Уи ианы  лоз 
аҩым ҭақәа иаадыр ԥшуан аԥс ҭа  заа ра 
аганқәа зегьы, ажәытә-аҿатә, ауаа -
жәлар ра рыҿиа шьа. Апоезиеи ап ро-
зеи ржанр қәа ирыланагалон зымҽ хак 
ҭбаау асо циал-бзазаратә, асо циал-пси  -
хо  ло гиатә ҵакы змоу, иара убас аҭоу  -
рыхтә, афилософиатә уҳәа аҩымҭа 
ҟаи  маҭқәа. Ари иунарбон амилаҭтә ли-
тература алшарақәа. 

Ишаԥу еиԥш, ажурнал ианылоит 
алитература ажанрқәа зегьы иры ҵа-
накуа аҩымҭақәа. Еиҿкаахеит иара 
убас егьырҭ абызшәақәа рыла иаԥҵоу 
адунеи аҟны еицырдыруа апоетцәеи 
апрозаикцәеи рҩымҭақәа аԥсшәахь 
реи ҭагареи рҭыжьреи. Ажурнал аҟны 
ауп раԥхьаӡа урҭ аҩымҭақәа реи ҭа-
гақәа ахьыркьыԥхьуа. Ари аус аҟны 
рлагала маҷым аԥсуа шәҟәыҩҩцәа. 

Иаҩстәым аиҭагара ахырхарҭала 
Нхыҵ-Кавказ ҳаешьаратә ашьха ры-
уа жәларқәа рмилаҭтә литература -
қәеи аԥсуа литературеи реигәныҩреи 
реи  ма дарақәеи рырҿиараҿы ажур нал 
иал наршахьоу шмаҷым. Аԥсуа шәҟәыҩ-
ҩцәа рҩымҭақәа ракәзаргьы, егьырҭ 
абызшәақәа рахь еиҭаганы иҭы ҵуеит. 

Абжьааԥнеиԥш, ажурнал амаҵ 
азы  зуа азхьаԥшуеит алитературеи аҭ -
ҵаа радырреи реиԥш, аҭоурыхтә, ает -
но  графиатә ҟазшьа змоу азҵаа ра қәа, 
акультуратә ԥсҭазаара еиуеи ԥшым 
аганқәа. Абарҭқәа зегьы иаҳ дырбоит 
70 шықәса зхы ҵыз али те ратура-
сахьаркыратә ауаа жә лар ра-политикатә 
журнал «Ала шара» аха натә иахылҵуа 
ала ша ра ҿы цәаа ра шақәым. Иахьа, 
има риам аам ҭа зы еиҳа гьы акырӡа аҵа-
на куеит ҳа жәлар рдоу ҳатә ԥсҭа заа ра 
иахьа ла  хәу, иахьа хә ҭа ку. Ашә ҟәыҩ-
ҩцәа, ҳин тел ли ген циа ақә гәы ӷуеит 
аԥсуа журнал ина нагӡо аус ԥшьа аҟны 
иҵегьы ахаҵ гылара аиуп ҳәа. 

Ажурнал «Алашара» 70 шықә са 
ахыҵра гәык-ԥсыкала иры даҳ ны ҳәа-
лоит аҭыжьымҭа анапхгареи, уи амаҵ 
азызуеи, аԥхьаҩцәеи зегьы. Ҳҩызцәа, 
ҳколлегацәа, аԥсуа доуҳатә культура 
арҿиара зыԥсҭазаара азызкыз, ла мыс-
ла иазааԥсо, уажәынахысгьы еи ҳау 
аихьӡарақәа рзыԥшызааит. 

Ипоезиа хыҵхырҭа хадас иамоуп аԥсуа жәлар рҿа ԥыц 
рҿиамҭа, Д. И. Гәлиа, И. А. Коӷониа, Б. У. Шьынқәба уҳәа 
рырҿиамҭақәа. Рушьбеи Смыр ипоезиа ианыԥшуеит иҩ-
ны  ҵҟатәи иду неихәаԥшра ҭбаа, иҵаулара, ипат рио  тиз-
мра, ҳаԥ сад гьыл иахнагахьоу азы ихьаа, ҳаԥсадгьыли ҳа-
уаа жәлари ԥхьаҟатәи рԥеиԥш азхәыцра, насгьы, хаҭа ла-
тәи ихьаа ицәцахьоу рзы. Апоет ипоезиаҿы имыруадаҩ-
ӡа кәа иааирԥшуеит, афилософиатә ҵакы аиҭоит аиреи 
аԥсреи, аха уи ухамы ш   ҭуа, угәаҿы иаанхартә иҟаиҵоит, 
зынӡагьы аҵакы гәы  лыр шәацәаны иааирԥшӡом, да ҽа-
знык уазы хынҳәырц азы.

Илеиуеит быӷь ҩеижь ԥшӡак ҿшәаны,
Иазхәыцуеит апатҟәыр хәыҷ изгәылҵыз.
Аԥштәы иаҵәа абоит иҩаԥшны,
Нас иара акәанҷ еиԥш изныҵыз,
Иамаӡам амҩа ихәаҽны,
Еиԥшумашь иахьынкашәои хыхьи?
Иаздыруам иштәоу иазыԥшны,
Ириааиуа аурҭқәеи аҷыхьи.
… Илеиуеит быӷь ҩеижь хәыҷ ҿшәаны.

Рушьбеи Смыр ипоезиазы ргәаанагара рҳәахьеит 
ҳаԥсуа критикцәеи ҳлитератураҭҵааҩцәеи рацәаҩны. 
Урҭ рхыԥхьаӡараҿы иҟоуп Шоҭа Салаҟаиа, Сергеи Зыхә-
ба, Руслан Қапба, Владимир Занҭариа, Уасил Аҩӡба, 
иара убасгьы уи инеиҵыху амонографиа изикит Аԥсны 
жәлар рпоет Мушьни Лашәриа. Сара уажәы абра иаазгар 
сҭахуп алитератор қәыԥш, аиҭагаҩ, апоет Алина Жьиԥҳа 
Рушьбеи Смыр ипоема «Семра» иацылҵаз аԥхьажәа 
аҟынтәи ацыԥҵәаха:

«Иҟоуп алитература – наӡаӡа узыԥсахуа, угәы ҭыз-
шьаауа, аха узрыцқьо, доуҳала узырбеио, ууаҩызтәуа. 
Аԥс ны жәлар рпоет Рушьбеи Смыр ипоема «Семра» аб-
ри зегьы алшоит. Аԥсуа сахьаркыратә литератураҿы 
уи ацәырҵра – иналукааша хҭысуп, сгәаналагьы, 
XXI ашәышықәса ҳҭалеижьҭеи иреиҳаӡоу хҭысуп али те-
ра туратә псҭазаараҿы.

«Семра» баша поемам, уи – ианыӡааз аубых жәлар 
ҳарҭ аԥсуаа ирзаҳкыз хьыӡрашәоуп, гәаҟашәоуп, уазуп. 
Иара злаҩу ажәақәа зегьы ԥшьоуп, иара ҩуп зыԥсы ҭоу 
апоезиа ажәала. Аамҭа цацыԥхьаӡа, зыԥсы ҭоу зегьы 
рыҽшырыԥсахуа еиԥш, аҽаԥсахлоит иаргьы, есааира 
рыҽцәырыргалоит уи иаҵоу аҵакқәа. Ҳнаҩс иааиуа 
абиԥарақәа зышьҭало аҭакқәа иараҿы ирыԥшаалоит».

Абар иара апоема шалаго:

Хара исхысхьаз сыпҟа ҟьала,
Изымбац – бара.
Бара – исыцыршьуаз аамҭала,
Исыцгылоз, Семра.
Зыга, зышьха зегь еиҭыму,
Иззыԥшу, бара.
Бара – зыдгьылаҿ итәыму,
Сымаалықь – Семра.
Зиеҵә караӡа аҭахамҭа,
Дыдрахаз, бара.
Бара – сҟәыбҷа, сыԥсы атәарҭа,
Бара суаз, Семра.

«Семра» Рушьбеи Смыр ирҿиамҭақәа зегьы ҵа кы-
лагьы, ҿыгҳарылагьы иаарылыҳәҳәо, апоет иԥсҭазаара 
асакьаҳәымҭазы иаԥиҵаз ҩымҭоуп. Уи зегьраԥхьаӡа 

ажур  нал «Алашараҿы» ауп акьыԥхь ахьабаз. Ҳара ианаҳ-
кьыԥхь аамышьҭахь ауп хаз шәҟәны ианҭыҵыз, уанӡа 
ибзианы ирылаҵәахьан, уимоу, атеатр аҿгьы аспектакль 
алхны, иара ажурналтә вариант ауп иқә дыр гылаз. Абар, 
автор ипоема ахьналаго ииҩуаз: «Ҭырқәтәыла ақалақь 
Адана дынхоит заԥсшәа уар шанхо, зан д-Аҩӡыԥҳау, ха ҭа-
ла иубыху, аха зхатәы бызшәеи зыжәлеи зҟынӡа имаа ӡаз 
Семра ҳәа ԥҳәызба хазынак. Уи, 1993 шықәсазы Ҭырқә-
тәыла саныҟаз, лықалақь аҿы ҩымш ҭырџьманс дсыман. 
Алу еиԥш срыҵоуп Семра лызҵаарақәа: «Ҳазусҭада ҳа-
ра?.. Сыԥсадгьыл ԥшӡоуп, ибеиоуп рҳәоит. Унеины иуба-
хьоу ма?.. Ҳзыхдырҟьазеи?.. Нас убых заҵәыкгьы уа даа-
ным ха ӡеи?..».

Ас шаҟа хьаа, шаҟа гәырҩа…
Рушьбеи Смыр ҳ-Џьынџьтәылатә еибашьра иазкны 

ииҩыз ажәеинраалақәа ҳаԥсуа поезиаҿы аибашьра иазку 
иреиӷьӡақәоу рахь иушьартә иҟоуп. Урҭ зеиӷьҭам ашәақәа 
рылырхит ҳаԥсуа композиторцәа. Насгьы, иара аибашьра 
цонаҵы ҳаибашьцәа ахьтәаз аҭабиақәа рҿы иҩызцәа 
дрыцны днеиуан, ргәы ирӷәӷәон, иажәеинраалақәа 
ԥхьа ҟа аибашьрахь ирыԥхьон. Хашҭра ақәума ашәаҳәаҩ 
Ана толи Алҭеиба аибашьраан ашәа ссир злихыз уи 
иажәеинраала «Аԥсаратәи абаашқәа». Уи ажәеинраала 
ацәаҳәақәа ашәаны усҟан Аԥсны зегь ирҳәон:

Сеиҭацап уажә сымала ахәашҟа,
Зқьымаӡа уаҟа иҵәахуп.
Абаашқәа, Аԥсаратәи абаашқәа,
Иуадаҩзаргьы, ак сашәҳәарц сҭахуп.
Ахҿақәа еицнеиуеит исхыкны,
Асақәа мацәысны икшоит.
Ахацәа рыԥсадгьыл ианықәны,
Рыԥсы ақәҵан рыԥсадгьыл рыхьчоит.

Изакәытә жәеинраала ссирузеи ҳҿар гьы даара 
ибзиаӡаны ирдыруа «Абарҭқәа зегь роуп Аԥсынтәыла» 
захьӡу. Уи даара игәышьҭыхгоу, ирхәыцгоу, Аԥсны аԥ-
сыуак дыҟанаҵ имыԥсуа ашәа ссиргьы алҵит:

Уарада, гәышьаӡа, рада,
Уарада – изгымхаз агәыхь…
Асеиԥш Аԥсадгьыл збахьада!
Ахысыбжьқәа… Асымҟәыл… Агәыхь…

Аҵыхәтәан ажәеинраала абас инҵәоит:

...Сыҳәҳәоит, акгьы сыгым, снагыла,
Ак гәыӷроуп, ҽак шәыла иҭаҳәҳәоуп.
Абарҭқәа зегь роуп Аԥсынтәыла,
Сыԥсадгьыл абарҭқәа зегь роуп!

Аԥсны жәлар рпоет Рушьбеи Смыр ихьӡ ҳаԥсуа ли те-
ратураҿы иреиҳаӡоу ҳмилаҭтә поетцәа рыхьӡқәа – Иуа 
Коӷониеи, Баграт Шьынқәбеи, Мушьни Лашәриеи, Таиф 
Аџьбеи ирываргыланы уаҵәы игыло аҿар ирҳәалоит. 
Ус анакәха, апоет иахьа ииубилеи аназгәаҳҭо аамҭазы, 
иара дышҳалагыламгьы, ԥсра зқәым иажәеинраалақәа 
ҳацзаауеит:

Амза аҭәымҭоуп, ашәҭ аптымҭоуп,
Ӡаӡа ҳәымҭоуп, ааи, уаха.
Гәырҩа ԥсымҭоуп, ашәа имҭоуп -
Аеҵә кыдуп имцаха.

Р У Ш Ь Б Е И  С М Ы Р  Д И И Ж ЬҬ Е И  7 5  Ш Ы Қ Ә С А  Ҵ И Т

Аԥсны жәлар рпоет Рушьбеи Ҳазараҭ-иԥа Смыр 
диит жәабран 13, 1950 шықәсазы Гәдоуҭа 
араион Аацы ақыҭа.

Ҳаԥсуа поезиаҿы хынҩажәижәабатәи ашықәсқәа рзы 
хҩык апоетцәа ҿарацәа рцәырҵра аԥсҭҳәа еиқәаҵәақәа 
иаарылҟьан амра хаа ацәырҵра иаҩызахеит. Ис гәа-
ла шәоит, усҟан ҳара ҳхәыҷқәан, аха ажурналқәеи ага-
зеҭқәеи ҳрыԥхьон, ашкол аҿы аԥсуа литературазы 
ҳарҵаҩцәа иҳарҳәон, арҭ ахҩык апоет ҿарацәа рцәырҵра 
ҳаԥсуа литератураҿы наҟ-наҟ даара акыр шаанаго. 
Ус иагьыҟалеит, аамҭаказ еиццәырҵит, иаразнакгьы 
ҳлитературатә ԥсҭазаараҿы еицгәарҭеит, аҽхәаԥхьыӡ 
бзиаӡақәагьы ирыԥсахеит абиԥарак иатәыз, абаҩхатәра 
бзиаӡагьы змаз хҩык апоетцәа – Рушьбеи Смыри, Рауль 
Лашәриеи, Геннади Аламиеи.

Иахьа, 75 шықәса ҵуеит збаҩхатәра бзиаӡа ала 
усҟан ҳажәлар зыршанхаз Рушьбеи Смыр диижьҭеи. Аха 
рыцҳарас иҟалаз, иара дҳалагылаӡамкәа иазгәаҳҭоит ари 
аиубилеи...

Иҟоуп ашәҟәыҩҩцәа, апоетцәа, зыԥсҭазаарагьы, 
зҩы мҭақәагьы ажәлар рыԥсҭазаара ашыра иалагылам, 
ус хара-хара иахәаԥшуа, «зҽазмырбылуа», аха урҭ иры-
з кны арҿиамҭақәа аԥызҵо. Иҟоуп, ианҩыҵшәа инар-
кны, ажәлар рус, ажәлар рхьаа, реилашыра агә ҭа ҵәҟьа 
иалагылоу, иабылуа... Зҩымҭақәагьы убри ашыра 
иалганы, ирӡрыжәны иназгоз маҷҩымызт ҳли те ра ту-
раҿы... Убас иҟаз амилаҭтә поетцәа дуқәа дреиуан Рушь-
беи Смыргьы...

Рушьбеи Смыр дшыҷкәынӡаз, раԥхьаӡа ажурнал 
«Алашараҿы» иажәеинраалақәа анцәырҵ, диқәныҳәаны 
амҩа дықәиҵеит убри амҭазы Аԥсны Ашәҟәыҩҩцәа 
реид гыла аиҳабыс иҟаз, иеицырдыруаз аԥсуа поет 
Иван Константин-иԥа Ҭарба. Усҟан даара акраанагон, 
иагьпатуун, ҿыц иаацәырҵыз апоет ҿа изыҳәан, асҟак 
зыхьӡ дууз ашәҟәыҩҩы диқәныҳәан, иажәеинраалақәа 
ажәа ԥхақәа рыхҳәааны амҩа дахьықәиҵоз! Убри нахы-
с гьы, даара уаҩы иџьеишьаратәы, апоет ҿа ибаҩхатәра 
еиҳа-еиҳа ишәуан, ҵәҩанҵәы дышьҭнаԥааит, ижәлар 
ргәырӷьареи ргәырҩеи ирылихит здаҟамыз арҿиамҭа 
ссирқәа.

Абраҟа иахәҭоуп, хымԥада, ҳнаныԥшылар апоет 
иԥсҭазаареи ирҿиаратә мҩеи.

Смыр Рушьбеи Ҳазараҭ-иԥа диит жәабран 13, 
1950 шы қәсазы Гәдоуҭа араион Аацы ақыҭа. СССР-и, 
Аԥсни, Урыстәылеи рышәҟәыҩҩцәа реидгылақәа рла-
хәыла, ашьҭахь – Аԥсны Ашәҟәыҩҩцәа рассоциациа 

ала хәыла. Адыгатәыла акультура зҽаԥсазтәыз аус-
зу ҩы (2004). Аԥсны жәлар рпоет (2010). Д. И. Гәлиа 
ихьӡ зху Аҳәынҭқарратә премиа ианашьоуп (2007; 
ажәеинраалақәа реизга «Абжьы» азы). «Ахьӡ-Аԥша» 
аорден аҩбатәи аҩаӡара ианашьоуп. Дыҩуан аԥсышәала. 
Идунеи иԥсахит ԥхынгәы 29, 2019 шықәсазы.

Приморсктәи абжьаратә школ далгеит. Ахԥатәи 
акласс аҟны дантәаз машәырла изблак ааха аиуит. 
Ашықә сқәа ыиасцыԥхьаӡа апоет ибла есааира иагхо 
иалагеит (8% заҵәык ракәын иабоз). Иҽихәшәтәуан 
Одесса, Филатов иклиникаҿы. Ибла ачымазара иахҟьаны 
иҵара данагхозгьы ҟалалон. Ианаалоз аланарԥшыгагьы 
аԥшаара уадаҩын. Одессантә даныхынҳә, иҟаиҵаз аҳәа-
рала, иҭаацәа амырзакан изаархәеит, иаарласынгьы 
иҵеит уи арҳәашьа. Аҩны иҟан иара убас агитареи 
абалалаикеи. Урҭ рыла ибзианы дыхәмаруан иан – Шура 
Базԥҳа. Урҭгьы инапаҿы иааигеит Рушьбеи. Амырзакан 
ала инаигӡон атетрад ианиҵоз ажәақәа ирылихуаз 
ашәақәа. Абасала, ажәеинраалақәа рыҩра далагеит. 
Ичымазара даргәамҵуан поетны ишьақәгылараны иҟаз.

Апоет қәыԥш иажәеинраалақәа зныз атетрад (усҟан 
уи ихыҵуан жәаха шықәса), апоет Владимир Анқәаб 
имԥыхьашәеит Артиом Анқәаб ибзоурала, Владимир 
Анқәаб урҭ амҩа рзылихит. Ҿыц аҩра иалагаз апоет изы 
ари акырӡа аҵанакуан, уи егьаӡбеит ԥхьаҟатәи ирҿиаратә 
разҟы. Дышнеишнеиуаз, иаалырҟьаны ланарԥшыгала 
ицәгьамкәа ибо дҟалеит. Иҽазҵәылхны ашәҟәқәа ры-
ԥхьа рагьы далагеит, игәабзиара ишаԥырхагазгьы – лас-
сы-лассы ахыхь изцәырҵуан. Иажәеинраалақәа рнылон 
«Бзыԥ» агазеҭ.

Аҟәатәи аҳәынҭқарратә азанааҭ-техникатә ҵараиур-
ҭа далгеит, афымца азҟаза изаанаҭ иманы. 1972 шықәса-
зы дҭалоит А. М. Горки ихьӡ зхыз Аҟәатәи аҳәынҭқар-
ратә арҵаҩратә институт афилологиатә факультет, аха 
ибла ачымазара иахҟьаны аҩбатәи акурс аҟнытә иҵара 
аанижьыр акәхоит. 1985–1987 шш. раан аҵара иҵон 
А. М. Горки ихьӡ зху Москватәи Алитературатә институт 
аҟны иҟоу ҩышықәсатәи Иреиҳау алитературатә курсқәа 
рҟны. 1970-1975 шш. рзы Афон ҿыц, атурбаза «Ԥсырӡха» 
аҟны абиблиотекаҿы аус иуан.

1968 ш. инаркны апоет иажәеинраалақәа иааиԥ-
мы рҟьаӡакәа ирнылоит ажурнал «Алашара», иара убас 
агазеҭқәа: «Аԥсны ҟаԥшь», «Аԥсны», «Еҵәаџьаа», «Со-
вет ская Абхазия», «Литературная газета» (Москва), али-
тературатә еизгақәа: «Ерцахә», «Однажды в апреле», 
«Литературная Абхазия»; ашәҟәы «Памятник нам 
сыновей не заменит… Стихи и песни» (Аҟәа, 1994) уҳәа 
егьырҭгьы. Р. Смыр иажәеинраалақәа жәпакы агәылоуп 
«Аԥсуа поезиа антологиа. ХХ ашә.» (Аҟәа-Москва, 2001; 
аиҭаҭыжьра – Аҟәа-Москва, 2009).

1973 шықәсазы иҭыҵит апоет раԥхьатәи иажәеи-
нраалақәа реизга «Аеҵәақәа рыкәашара». Уи нахыс иҭы-
жьуп ажәеинраалақәа реизгақәа жәаҩа.

ХХI ашәышықәса алагамҭазы Р. Смыр иҽԥишәеит про-
заикк иаҳасабалагьы. 2002 шықәсазы ажурнал «Алашара» 
актәи аномер ианылеит иажәабжь «Ҟәыбҷа».

Анатоли АГӘХАА

ДАҼА БЖЬЫК, МАП, ИАЛАҨАШЬОМ УИ ИБЖЬЫ!.. 

Адыга бызшәеи аҩыреи 
рымш шьақәырӷәӷәан 
2000 ш., 1953 ш. март 

14 азы Умар Берсеи раԥхьаӡа акә-
ны араб графика шьаҭас иаҭаны 
иҭижьыз «Ачерқьес жәлар ран-
бан» аҳаҭыр азы. Адыга бызшәа 
ҳәынҭқарратә бызшәоуп х-рес-
пуб ликак рҟны: Адыгеиа, Ҟа бар-
да-Балкариа, Ҟарачы-Чер қьесск. 
Адыгақәа рҭоурых еиуеи ԥшым 
апе риодқәа раан абыр зентә, 
арабтә, алаҭынтә, ау рыс гра фи-
кақәа шьаҭас измаз рҩы ра рхы 
иадырхәон. Аҟабарда-чер қьесс 
бызшәа ҭызҵаауа алинг вист-
цәа реиҳараҩык ХХ ашәы шы-
қәсанӡатәи иар бан заа  лак ады  -
гатә алфавитқәа гәра мга  ра ла 
ирыз неиуеит, уи змааноу, Аб -
жьа     ра тәи ашәышықәсеи Аам-
ҭа ҿы ци репохазтәи адыга ҩыра 
иаз  ку ицәыргоу аматериалқәа 
рхы   ԥхьа ӡара амаҷроуп. Убри аан, 
иаз гәарҭоит, иахәҭоу аин фор ма-
циа аҟамзаара ишалҵшәоу, ари 
азҵаара иахәҭоу азҿлымҳара 
ахьа   мам. Ҳәарада, Абжьаратәи 
ашәы  шы қәсеи Аамҭа ҿыци раам-
ҭазтәи адыгаа рҩыратә куль ту-
реи рҵарадырреи рыҿиара атемп 
ццакрада имҩаԥысуан. Уи зыб-
зоураз имҩаԥысуаз арратә-поли-
тикатә хҭысқәа ракәын. Шәы-
шықә сала ачерқьесқәа нҭыҵтәи 
ақәылаҩцәа ирҿагыланы еиба-
шьуан (аҭаҭар-монголцәа, Ахь-
тәы Орда, Ҟрымтәи аханра, 
анаҩс, Кавказтәи аибашьра 
(1763–1864 шш.), ихыркәшахеит 
Ос   ман  тәи аимпериахь рхыр-
ҵәа   ра ла (1858–1865 шш.). Арҭ 
аҭа  гы ла заашьақәа рҟны им ҩа-
ԥы  с уан аматериалтәии адоу ҳа-
тәи куль ту рақәа рҽы ԥсах рақәа. 
Ар   хео   ло  гиатәии алин г вис ти-
ка тәи аҭ ҵаа рақәа рылҵшәақәа 
иаҳ   дыр боит Абжьаратәи ашәы-
шы қә  саан абырзен алфавит ина-
вар   гыланы, адыгақәа рхы иша-
дыр  хәоз иори ги  налтәыз рхатәы 
ҩыра. Уи дырҵабыргуеит Ала-
да тәи Дон иԥшааз VIII–X ашә. 

АДЫГА БЫЗШӘЕИ АҨЫРЕИ РЫМШ
ир хаа ну ҩ-флиа гак. Ирну аҩыра 
ака  сожтә бызшәала (ады га быз-
шәа ла) уаԥ хьоит. Ита  лиа тәи 
адип  ло мат Иоанн де Га ло ни фон-
ти бус (XV ашә.) иаз гәеи ҭон, ады-
гақәа (азих цәа) – «ирымоуп рха-
тәы быз шәеи рҩы реи». Иахьатәи 
аам ҭазы, адыга ҩыра ахархәара 
иана ҟәыҵыз шьа  қәы ргылаӡам. 
Иҟа лап, уи аха рхәа ра мап ацә кра, 
абырзен ал фа вит иаҳа иахьы ма-
риази, иаҳа алар ҵәара ахьа ма зи 
ирыхҟьазар. XIV ашә. ады гаа аԥ-
сыл манра иаз  хьаԥшуа иала геит, 
ус анакә ха, ахархәара роуит араб 
быз шәеи аҩыреи. Шот лан диа тәи 
амис сио нерцәа руаӡәк иан ҵам-
ҭа  қәа рҟны, 1780 ш. анҵәамҭазы 
ады  гаа рҩыра аҭагылазаашьазы 
абас иҩуеит: «Ачерқьесқәа иры-
ма   ӡам рхатәы алфавит, зхатәы 
быз   шәа ла аҩра зылшо, рхы иады-
р    хәоит араб нбанқәа. Ҳара иаҳ  -
зеиҭарҳәон, ашьхараҟны, ижәы-
тә     ӡатәиу ҳаҭгәынқәак рҟны 
иубар улшоит ҳхаантәи ачер қьес  -
қәа ирзеилымкаауа ҩыра қәак. 
Ачер қьес ҭауадцәа агәра ҳдыр   -
гоит, рыжәлар рҭоурых зну ажәы-
тә    ӡатәи ашәҟәқәа рымазшәа. Ари 
ишьақәнарӷәӷәоит – аџьам – аус 
шауа (хатәы бызшәала аҩыра 
араб алфавит шьаҭас иҟаҵаны), 
иара убас, адыгаа уаанӡа ирымаз 
аҩы   ра ахархәара ишаҟәыҵыз.

1825 ш. аҟабардатә рккаҩы 
Шо ра Ногмов еиқәиршәеит арабтә 
графика шьаҭас измаз аҟа     ба р-
да-черқьестә алфавит, 1830 ш. – 
аурыс графика шьаҭас иаҭа    ны. 
Ари алфавит Ш. Ногмов ап  ра к -
ти   ка ҟны ахархәара аиҭон: иани  -
ҵон аҟабарда фольклор аҟынтә 
атекст қәа, еиқәиршәеит аҟа  -
барда бызшәа аграмматикеи аҟа -

барда-аурыс жәари. 1829 ш. Пе-
тер бургтәи ауниверситет арҵа-
ҩы И. Грацилевски еиқәиршәеит 
Кав    каз тәи-ашьхатә ескадронбжа 
ар уаа рзы аурыс бызшәа шьаҭас 
иаҭа   ны ачерқьес алфавит. 1853 ш. 
Ста в   ропольтәи агуберниатә гим-
на зиа аҟны ачерқьес быз шәа-

зы арҵаҩы Умар Берсеи арабтә 
гра фика шьаҭас иаҭаны иҭи-
жьит «Ачерқьес бызшәа ан бан», 
1858 ш. – «Иаазыркьаҿу аурыс-
чер қьес жәар», 1862 ш. урыс тәы-
ла тәи кавказҭҵааҩ П. К. Услар 
аурыс графика шьаҭас иҟа ҵа ны 
еиқәир шәеит аҟабарда-чер қьес 
быз шәа алфавит. 1860 ш. ҟа-
бар   датәи арккаҩы Кази Ата жу-
кин акириллица шьаҭас иаҭа ны 
еиқәи р шәеит Ҟабардатәи ал фа-
вит. 1960 ш. ҟабардатәи арк каҩы 
Па год Тамбиев иҭижьит ар  ҵа-
гатә цхыраагӡа «Аҟабарда быз-
шәа азбука», иара ахархәара аман 
Наль  чиктәи аокруг ақыҭа школ-
қәеи Нальчиктәи ареалтә учи ли-
шьеи рҟны ахатәы бызшәа ар ҵа-
раан.

ХХ ашә. алагамҭазы аҟабар-
да-черқьесстә азбука арабтә гра-
фи ка шьаҭас иаҭаны авариант 
ҿыц  қәа еиқәдыршәеит Мажид 
Фан   зиев, Бекмурза Пачев, Нури 
Ца гов. Ҟабардатәи аҵарадырра 
аҿиа   ра ҟны аҵак ду амоуп Н. Ца-
гов еиқәи ршәаз алфавит. Уи ала 
аҵара ддырҵон Бақсантәи амед-
рес аҟны. 1917 ш. ноиабр мза зы 
Н. Цагов иалфавит ала аҭы ҵра 
иала геит агазеҭ «Адыгэ макъ» 
(«Ады га бжьы»).

Аурысшәахьтә еиҭалгеит
Гәында АӠЫНԤҲА

Иҟоуп аԥсҭазаараҿы агәырҩа ӷәӷәа змоу ауаа, 
аха рҩызцәа уи џьара акала ирԥырхагамхарц 
иахьынӡауа ихараны изҵәахуа, уи «алакҭа» 

уҭазмырԥшуа… Урҭ реиԥш иҟоу, згәырҩа аиааишьа 
здыруа ауаа шхәыцуа ус ауп, ҳара ҳгәырҩа ҳара ҳҿы 
иҟазааит, ҳара ҳашәхымс из хаагари, иахьа усгьы 
аԥсҭазаара цәгьоуп, ауаа ҳара ҳтәгьы зырзацаҳҵари ҳәа… 
Сара ибзиаӡаны исгәалашәо ҳашәҟәыҩҩцәа рҟынтәи 
ус иҟан – Борис Гәыргәлиа, Алы қьса Аргәын, Витали 
Амаршьан… Урҭ, шамахак, «уады р блырц» рҭахӡамызт 
ргәырҩа, аибашьраҿы хаҵарыла иҭахаз рыҷкәынцәа 
рыӡбахә анырҳәозгьы, раԥхьа рыҷ кәынцәа  рҩызцәа 
рхаҵарақәа ртәы рҳәон, нас урҭ рыӡ бахә џьара акала 
иахымыҳәҳәартә, урҭ рылымкаа ха ҵарак дара ртәқәагьы 
иҟарымҵеит ҳәа аҵыхәтәан акәын ианырҳәоз… Ех, шаҟа 
ицәгьагәышьоузеи агәырҩа аиааира, алабжыш аччаԥшь 
ала ахҩара… Уи ыҟаӡамшәа, адунеи ианӡамшәа, уара 
уашҭа иҭамлацшәа, иҭалазаргьы аиааишьа удыруашәа 
ухы мчыла агәра анаурго, ауаагьы убри агәра ргар 
ануҭаху… Уи азы есымша мчык ҵәахны иумоуп, 
амцарцәаҩцәа реиԥш, ианаауҭаху амца ахьхәыҵҟьо 
«иақәуҭәо!..»

Убас иҟоу сҩызцәа дреиуоуп ажурналист, апоет 
Инна Ҳаџьымԥҳа!.. Сынтәа лиубилеи ыҟоуп, 60 шықәса 
лхыҵит ҳәа санаԥхьа (аӡӷаб лықәра рыбжьы рдуны 
ишырымҳәозгьы аасхашҭын!), азныказ иааџьасшьеит, 
уи ақәра аҟынӡа данбанеи ҳәа!.. Аха нас, лареи сареи 
еизааигәоу абиԥарак ҳшатәу анысгәалашәа, ҳҿара 
амҩахәасҭақәа санынарныԥшыла, ус ауп, ус, уаргьы 
уи ақәра уахыԥраахьеит ҳәа аасыҵанаҳәеит сгәы!.. 
Нас, ус анакәха, еибаҳҳәаша ҳамоуп, ҳазлацәажәаша, 
иаҳгәалаҳаршәаша ыҟоуп, литературатә журналистк, 
публицистк иаҳасабала лара лоуп есымша азҵаарақәа 
ҳазҭо аԥсуа телехәаԥшраҿы имҩаԥылго лдырраҭарақәа 
рҿы, иахьа ҳара уи ароль наҳагӡап, мышкы иадамхаргьы 
уи аус аҟынтәи лыԥсы лҳаршьап!..

– Инна, раԥхьа иргылан бықәра ԥшӡа быды сны ҳәа
лоит, брыланыҳәазааит бзиа ибаны зымаҵ буа быжә
лар, бызлагылоу аинтеллигенциа, ашәҟәыҩҩцәа, 
ажу р на листцәа, быҷкәын, быӡӷаб, бмаҭа, бнапы 

Анатоли ЛАГӘЛАА

АМААКЫРАҚӘА СЫМАН ЕСЫМША…

дықәыргылан, быбыц зыхьмырскәа иаабго бан
аҳкәажә!.. Ҳаицәажәара ахы ҳкып бхәыҷра аҟынтәи, 
уи адунеи ссир аҿы ауп иреиӷьӡаз аамҭа ахьаҳхаагаз, 
ҳхәыҷра иацыз аԥхыӡ хаақәа, раԥхьатәи акласс, 
раԥхьатәи ашкол, раԥхьатәи арҵаҩы, раԥхьатәи 
ажәеинраала!..

– Иахьагьы рыгәра згоит санхәыҷызтәи сцәа ла шәа-
рақәа. Адәы агәҭа сгыланы ажәҩан саҵаԥшуеит. Аӡын 
жәҩан аеҵә рыла еилыԥхаауеит. Исыкәыршан игылоу 
ашәаԥыџьаԥ каххаа иубоит, издыруеит хыхьынтәи 
шьоукы лбааԥшны ишсыхәаԥшуа. Ишысзыԥшу. Даараӡа 
исҭахуп срыццарц убрахь. Сгәаҟуеит. Зны ихасҵоит 
ишсылшо убрахь, аеҵә ахьсыԥхьо наӡаӡа рыццара. Нас 
сгәы ҭаҳауеит. Сани саби сыда дрымам. Ашкол салганы 
ақалақь ахь сцаанӡа убас аеҵәи сареи ҳаицрыхон. Сгәи-
сгәи еилаԥшуан. Убасҟан исыӡбазҭгьы убрахь срыццоит 
ҳәа, сыԥсҭазаараҿы акы аҽшаԥсахуаз здыруеит. Ахала 
акәзаргьы. Аха сышхәыҷыз ашьха схаргалеит. Уа 
ажәеинраала умҩыр ԥхашьаран. Анцәарҭыԥ. Ажәҩан 
ааигәан. Амзагьы ханхьыҵәцарак иаҟаран. Аеҵәгьы 
еиҳа икәеицеиуан. Убасшәа сеиқәхеит.  Нас ауниверситет, 
адунеи ду сыхнахит. Аха иахьагьы ақыҭа жәҩан 
санаҵаԥшлак, сгәы ааҭӡыӡоит, сцарызу сымцарызу ҳәа. 
Раԥхьатәи арҵаҩы – Вера Матуаԥҳа-Нанба. Лара иҭ каа-
ны сыла дхыԥшылон, дук иеиԥш, смаҷымшьакәа. Убас 

Умар Берсеи

АЖЬЫРНЫҲӘА МЗА 30 РЗЫ АПОЕТ-АПУБЛИЦИСТ ИННА ҲАЏЬЫМԤҲА 60 ШЫҚӘСА ЛХЫҴИТ

***
Аӡыхь хәыҷ иаҿыхәаз, 
Мшын дук ҳабжьалеит. 
Иаҳзеиламыз ԥсҭазааран. 
Ҳаиԥылеит ҳаиԥырҵырц, 
Аӡыхь хәыҷ агьама 
Амшынаҿ игәазҭаз…

Инна Ҳаџьымԥҳа

дысзыӡырҩуан. Ллакҭа ҟәыш иахьагьы сгәы арԥхоит. 
Ааигәа схаҿы иааит убас аԥшышьа, ауаҩы ииҳәарызеи, 
изҳәарыма сҭак ҳәа, схы сҩаханы, илакҭа аҭаԥшра лара 
илҿысҵааит ҳәа. Лыԥсаҭа бзиахааит. 

Сан лыԥсҭазаара сыԥсҭазаара иаҵалҵеит. Уи 
аԥсуа ԥҳәыс лынхашьа ауп. Аха сышкол, еиқәымхаз 
Арасаӡыхьтәи сышкол, ааигәа аҩныҵҟа сзыҩнамлеит... 
Арасаӡыхь лбаа ашкол еиқәымхаӡеит. Сырҵаҩцәа… 
Убас еиԥш ар ҵаҩ цәа рацәахондаз Аԥсны. Ааскьа, Иулиа 
Соловиова исы ҵалҳәеит, рыӡбахә аиҭаҳәара акәым 
иаҭаху, аҩра ауп ҳәа. Аамҭа бзиак соуандаз…

– Ҳара, алитература знапы алакыз аҿар, ба
ра ибзианы ибгәалашәоит, даара алаԥш бзиа ҳхын, 
акырынтә ҳаизыргахьан ҳраион иаҵанакуаз ахәы
ҷқәа зегьы Очамчыра Акультуратә хан аҿы (уажәы, 
даара иуаҩы лашаз Радион (Кәыри) Ҵәыџь ихьӡ зху 
ахыбраҿы). Уаҟа ҳажәеинраалақәа ирыԥхьон, еил
дыргон, нас зҩымҭақәа алыркаауаз Аҟәаҟа Аԥс
ны зегьтәи аҿар рлитературатә семинар ахь ҳаа
рышьҭуан. Урҭ рыгәҭаҵәҟьа брылыҷҷаауа бгылан 
бара, ибгәалабыршәар сҭахуп урҭ ашықәсқәа…

– Аамҭа бзиа. Усҟан исԥылаз ишызбаз ауп иахьагьы 
сышрыхәаԥшуа. Уанмаҷу игәоуҭоит нас заха умоуа 
ауаҩы иҟазшьақәа: иԥшышьа, ицәажәашьа, иҽеиҭакшьа, 
итәашьа, игылашьа. Аччаԥшь изцәырызго, иҿымҭра, 
игәамԥхо шиныԥшуа. Аԥсуа интеллигенциа ҳзыниаз еиҳа 
иҳалалын. Усҟан иԥсыҽуп ҳәа срыхәаԥшуан, изхысыз-
изҵысыз еилыскаанӡа. Ирылшаӡаз. Шьоукы иҳәҳәаны 
акәымкәа, ҿымҭ еиқәырханы иааргаз, аԥсы зхарҵаз 
рацәоуп. Рбызшәазы ирымаз агәаҟра рыцхраауан. 
Иалаԥсны иркын. Ахшыҩҵаррагьы аадырԥшуан. Ҳара 
иҵегьы шԥаҟашәымҵеи ҳәа анраҳҳәо, дара иаҳҳәо 
раҳауеит ҳәа сыҟаӡам.  Уачымчыратәи асеминар хашҭшьа 
амоума. Ажәеинраалақәа ҳрыԥхьаны еилҳаргон. Рауф 
Ебжьноу апоезиаҿы ахәыцшьа ҳирҵон. Даара иҳахәон. 
Еимаҳкуан Аҵнариа Владимир ипоезиа акәу, Таиф 
Аџьба ипоезиа акәу анаҩс ҳаззааҭгыло. Усҟан Владимир 
ишәҟәы аиааира агеит анапҩахараҿы. Еилкааны акы 
ҟаҳҵозу, ҳаигәырӷьаны акы еимаҳкуазу, сеидру. Уара 
уажәеинраалақәа иахьагьы ҿырҳәала исгәалашәоит. 
Зегьы урылыҳәҳәон. Аха аамҭа ԥыҭк анца, сыуа ӡӷабк 

илызкыз уажәеинраала шәара ишәызкуп ҳәа аҳә са-
хәыҷқәа зегьы алахухуан. Уигьы схамышҭӡеит. Аҿар 
зегьы ашәҟәыҩҩра рҽазырымкит. Аԥсуа ҭҵаарадырра 
иаҵагылеит аӡәырҩы. Ауаҩы инапкымҭа бжьаӡӡом, есы-
мша иубарҭоуп рымҳәои. Аӡәы дҳазхәыцуан. Ҳар гьы 
ҳҽазаҳшәон. Уатәи сҩызцәа ԥыҭҩык сзынхеит ис ҩыз-
цәаны, рҟазара мацара акәымкәа.

– Уинахыс Аԥснытәи аҳәынҭқарратә универси
тет бҭалеит. Уаҟа иаразнак игәарҭеит бара 
бҟыбаҩ, балан уа еиҿкааз алитературатә кружок, 
ажәеи нраалақәа реиԥш, ибыҩуан агазеҭқәарҿы ас
та тиа қәа, апублицистикатә рҿиамҭақәа.

– Аҵара салганы аамҭа акры анҵы, ҳкуратор 
Екатерина Платон-иԥҳа исылҭеит газеҭк. Уа ианын 
сыстатиа, лара илызкыз. Зынӡа исхашҭхьан. Аха уамашәа 
избаз, лара шаҟа пату ақәҵаны исылҭаз ауп. Арахь 
саԥхьан, изыҩуаз ак еилкааны исымамызт, лара ҳкурс 
аҿы даара дахьаҳҭахыз ада. Урҭ сыстатиақәа сыхәеит 
Москваҟа сиасразы. Еиҭаганы, аконкурс иахыганы, 
срыдыркылеит. Ма сышԥеигәырӷьеи, Саида Делԥҳаи 
сареи ҳдокументқәа Даур Инаԥшь иаҳзигеит Москваҟа, 
ҳара ҳмышьҭыкәа. Аҵара еицаҳҵон, Саида, Даур, Фатима 
Гәынԥҳа, Наина Ҭарԥҳа. Дара рыла сгәы дууп есымша. 
Ааигәа ауп анышә данамарда Даур Инаԥшьба. Ауаҩы 
хазына, аҩыза гәакьа. Уи ижурналистра убас ихазынан 
инаигӡеит. Аха, убри аԥхьа Алина Ачба слыцны Шрома 
сахьцаз, қырҭуак дааҳзыҵҟьан, Алинеи иареи еибарԥсит. 
Саргьы исылшоз ахәыҷы игсмырхеит. Нас КГБ аҿы ҳцаны 
ҳашшыроуп лҳәан, уи сҭахын ҳәа сыҟам, аха мап скуазма. 
Иахьеиԥш исгәалашәоит, Алинеи сареи хазы-хаз ҳарган, 
иҳацәажәон. Қырҭуа ҷкәынак дааҩналеит, уаашанхартә 
дыԥшӡан. Аха сара сҽырцәгьаны сихәаԥшуан, ус аҭахуп 
ҳәа. Сбиографиа зегьы еилырҷҷа исеиҳәеит. Нас, Аҟәа 
ақалақь аҭагылазаашьа амца шакра иҟоуп, убри амца 
уаҵхар, иаразак ихәыҵҟьоит. Убри ауп иҟалаз, иҳәеит. 
Адырҩаҽны Павел Ҳаџьараҭ-иԥа Аӡынба, ҳдекан, 
ашәҟәы изынарышьҭит, дыҭцатәуп ҳәа. Аха иара, уи 
Инна Ҳашԥҳа лоуп шәызҿу, уи далгеижьҭеи ианбатәиу, 
Ҳаџьымԥҳа ара дҳамаӡам, ҳәа мап икит. Уи адырҩаҽны 
сара Москваҟа сшәышьҭы ҳәа саннеи, иаразнак 
иаҵаиҩит. Аҭцара аҭыԥан, Москватәи ауниверситет 
ахь сиеигеит. Уи ҭоурыхуп ҳәа иагьсеимҳәеит, аха 
сыԥшәма изеиҭарҳәеит акафедраҿы. Убас акәын урҭ 
ҳинтеллигенциа аус шыруаз. Сара, хаҭала, ҭабуп ҳәа 
засымҳәац рацәаҩуп.

– Инна, сара бара бырҿиара даара ҳаҭыр сзақәын 
ҳанқәыԥшыз аахысгьы. Убри аҟараҵәҟьа ҳаҭыр дуӡӡа 
сзақәуп аԥсуа литература бзианы иахьыбдыруа, 
ҿырҳәала ирацәаӡаны ажәеинраалақәа бахьрыԥхьо… 
Бара аханатә аахысгьы бпоезиеи бпублицистикеи 
еиваргыланы иаабгоит, урҭ аҩбагьы «мыргәааӡакәа» 
рымаҵ буеит!.. Нас ишԥаҟалеи, апоет, алирик Инна 
Ҳаџьымԥҳа, даараӡа иҵаулаз, аҟыбаҩ бзиаӡа змаз 
аматематики лареи рынасыԥ аилаҵара?!

– Сыԥшәма раԥхьаӡа дызбеит Москва, Алитерату-
ратә институт аҿы. Уа аҿар аҵара рҵон, Денис Чачхалиа 
игәыԥ. Ишыздыруа ала, иара иалхны игеит урҭ Аԥсны-
нтәи. Зны иҷкәын хәыҷы дицны днеит азеиԥшнхарҭаҿы. 
Саргьы исыдигалеит уи Алитературатә институт. 

Аха сара ашкол аҿы зны схы иҭашәахьан Москва 
ажурналистика сҭалоит ҳәа. Уи азы мап ицәыскит, 
амала, Денис иажәақәа уажәгьы сгәы иҭахәхәа иҭоуп. 
Убарҭ рбара сыҟан, сандәылҵуаз, алифт ааимҟьан, 
арԥыск дааҭыҵит. Даԥсыуоуп ҳәагьы сҟамлеит. Амала, 
алифт санҭала, ахьышәҭҳәа сааԥшны сихәаԥшит. 
Иаргьы дхьаҳәны дсыхәаԥшуа дгылан. Иаразнак алифт 
асыркит, аха уаҩ ибарҭамыз акы хьухьууа сгәы иацралеит. 
Еиҳа ахьаа еиԥшын, хырԥашьа змам. Адырҩаҽны 
абиблиотекаҿы стәан. Ицәыҵагалашәа иахьыҟаз стәалон, 
уантәи амаалықь исахьа ахьыкнаҳаз збарҭан азы. Убра 
днеит иара. «Схынҳәхьан, аха абрахьгьы сыҩнаԥшып 
сҳәан», иҳәеит. Акыр дшеимдаз мҩашьо иҟан. Иаразнак 
ҳаиҩызцәахеит. Ҳаибагап ҳәа зныкгьы сымхәыццызт, 
иаргьы убас ҳәа сгәы иаанагоит. Аха хырԥашьа змам акы 
акәын илаԥш. Цәгьашәа иҟәышын.  

– Бара быԥшәма, Маврик Наҷҟьебиа, сара иб зиа
ӡаны исгәалашәоит араҟа аҵара далганы Москва 
Иреи ҳаӡоу аҵараиурҭа, аспирантураҿы даннеи, 
аԥы шәара здызкылоз уаҟатәи аҵарауаа дуӡӡақәа, 
ама тематикцәа, апрофессорцәа дџьаршьеит, абас 
дқәыԥшны, абас абри аҭҵаарадырра иазыманшәалоу 
Аԥсны диҵәҟьама ҳәа! Уи ашьҭахь шәара уа Мос ква 
шәеибадырит, баргьы Ломоносов ихьӡ зху Аҳәын
ҭқарратә университет ажурналистика аҟәша 
бҭан, шәынасыԥ еилашәҵеит, ишәыхшеит аҷкәыни 
аӡӷаби!..

– Уи аамҭа... Сара ишыздыруаз ала, иара аспирантура 
дҭан, аматематика иуадаҩӡаз аҟәша. Алекциақәагьы 
дрыԥхьон уаҟа, акомпиутер программақәа ирызкны. 
Усҟан Аԥсны аӡәгьы даламгацызт, 1985-тәи ашықәс 
акәын. Иара аԥышәарақәа аниҭиуаз симгар иуамызт. 
Сара даара сацәыԥхашьон, ахәыҷы сизыԥшын. Аха 
еилыскаауан, иара даара азаҵәра зцыз аӡә шиакәыз. 
Изыхҟьозгьы ихшыҩи ицәалашәареи акырӡа ихараны 
иахьеилдыргоз акәын. Аха убри зынӡа ирҳауҳауӡомызт. 
Аԥышәарақәа анцоз апрофессорцәа бзиа ирбон 
иҿцәажәара. Ахаан ибилеҭ иахәамԥшыцызт. Дара 
интересс ирымаз азҵаарақәа ирҭон, убри иалацәажәон. 
Нас, акомиссиа аԥҳәыс даналатәаз, есымша лышәҭқәа 
сара исзаалҭиуан акоридор ахь. Зны дандәылҵ, 
ауаҩы дишьҭаҵан даарышьҭит. Есымша икәшан иҟаз 
ауриацәа, аҵара ицызҵоз уамашәа пату иқәырҵон, 
аилаҩынтра иалагеит. Аха дандәылҵ иреиҳәеит, 
ихьӡ анҵара зынӡа ирхашҭзаарын. Адиссертациа 
иҩит. Иахьеиԥш исгәалашәоит, иҩыга нықәиҵеит. 
Иаасырԥшит, ишьақәсырӷәӷәеит ари атема, иҳәеит. 
Илаԥш сгәалашәоит, хараӡа џьара днаԥшит, акы 
ибозшәа. Аибашьра алагамҭаз, қьырала ҳзыҩназ ауада 
аԥшәма агыруа ԥҳәыс шәдәылҵроуп ҳәа ҳахҭалкит. 
Ҳаҟаӡамкәа ҳамаҭәақәа дәылган илыргылеит. Ҳара 
иабаҳдыруаз аибашьра ишалагоз мчыбжьык ала. Сара 
саалаган, идиссертациеи, аламала уаҩы иԥыхьамшәоз 
ишәҟәқәеи ганы, Ирина Агрԥҳа лыҟны исҵәахит. 
Ҳаиҩызцәан лареи сареи. Аибашьрагьы иалагеит. 
Аибашьра ашьҭахь иаразнак снеит Ира лҿы. Аха қьаад 
заҵәыкгьы аанымхеит, лҳәеит. Алацәажәара акәым, 
азхәыцрагьы сцәыуадаҩуп уи. Амч ҳәа иадиҵаз, уахыкгьы 
днышьҭалан дмыцәацызт. Иагарааны дгәоуҭаргьы, 

далашыҩкны акы иҳасабуан. Зынӡа имаҷын уи атема 
иаҿыз адунеи аҿы. Адифференциалтә уравнениақәа. 
Иқәгәыӷуан. Сара, аибашьра анцоз, даацыԥхьаӡа 
идиссертациа салацәажәон. Иара дыччон, жәабагьы 
бзызыҩуеит, уи хьаас иҟабымҵан ҳәа. Ахьчараз арыцхә 
алырххьан, ааԥхьарагьы изаарышьҭит Москватәи 
ауниверситет аҟынтәи Аԥсуа университет ахь. Аха усҟан 
иара дҭахахьан. Анцәа иҭаххеит уи аԥсадгьыл ахьчаҩыс 
дыҟазарц, иҭҵаарадырра акәымкәа. Ишԥаҟасҵари…

– Аҵара ҵаны Аԥсны шәанааи аибашьра иала
геит, усҟан Маврик иеиԥш иҟаз, агәырҵҟәыли ах
шыҩ ҷыдеи змаз аибашьра ирмыԥхьарц Аусԥҟа 
ҭижь  хьан Владислав Арӡынба, аха иара аибашьра 
ицоз иҽрыларҩашьан, бџьар шикӡамызгьы, уаҟа 
акы шԥасзымыԥшаари ҳәа, реиҳа иахьшәарҭаз 
аҭыԥ ахь еибашьра дцеит… Уи аҭоурых бара еиҳа 
иб зианы ибдыруеит, сара макьана џьар гьы исым
ба ӡацт ибҳәоны, ибыҩуаны, егьа иб цәыцә гьа зар
гьы, ҳаԥхьаҩцәа ирзымдыруа ахҭысқәа рзаа быртыр 
сҭахуп…

– Маврик ауниверситет аҿы аԥышәарақәа 
шидикылоз ауп ишҳақәла. Ацҳа ҟаԥшь аҿы ианнеи 
иҩызцәеи иареи, раԥхьа ишеицыз Гәдоуҭа ицеит. 
Акырынтә мап ицәыркит апозициақәа рахь ицоз. 
Иҩызцәа гәакьақәа зынӡа ирымуит. Нас, аҵыхәтәан, 
бзыԥаа рыҷкәынцәа дрыцлеит. Урҭ апозициаҿы еицыҟан. 
Урҭ ԥыҭҩык рыхшара зды руеит, исарҳәақәо ахҭысқәа 
ыҟоуп. Иахьагьы иџьасшьоит бзыԥтәи аҷкәынцәа, 
алектор дҳацуп, дҭахар дрыцҳауп ҳәа рҭаацәа рҿы 
ианнеилак ирҳәар ахьрылшоз. Изакәытә гәыжәлоузеи 
ирымаз. Ҳара ҳәа акәымкәа, абри дҭамхандаз ҳәа. Хара 
аԥшра. Иҳазҳәома уи аҩыза ҳара иахьа?.. Дара рлафқәа 
сзеиҭеиҳәалон, нас ҳхәыҷқәа аҵара ишҭоуҵаша ҳәа 
иарҳәон. Шаҟа аԥсҭазаара абзиабара рыҵаз! Зны ауатка 
ҟаԥшь идыржәын, апрофессор ҳәа сыхьӡырҵеит ҳәа 
сеиҳәон. Нас данҿыха ицәымыӷхеит, зыҟны исҳәада ҳәа. 
Сара соуп сҳәеит. Ажәлар рдоуҳа дуӡӡа иадҳәалоуп урҭ 
ицеибашьуаз рхәыцрақәа. Иара лассы-лассы игәалаҟара 
бжьысны даауан. Усҟан иҟалазеи ҳәа сгәаҟуан. Аха 

иара даламгакәа сазҵаауамызт, нас еилсырго салагеит. 
Истудентцәа ҭахон, изыхгомызт урҭ рышьҭахь сара 
аудиториа сышԥаҩнало ҳәа. Бзиа ибон аудиториа, 
астудентцәа рыцхраара. Дыздыруаз ирҳәон иажәақәа, 
умцан уара анырҳәалак, сара сымцар, ҽаӡә дымцар, 
ицода ҳәа. Уи сара исеимҳәеит, аха ус дышхәыцуаз 
здыруеит, ихәыцшьа здыруан. Аибашьра ҟамлароуп, 
аха ианыҟала уҭыԥ аҿы угылазароуп ҳәа. Захьынџьара 
ус дыҟан. Даҽакы, Пицунда асанатори аҿы ҳахьыҟаз, 
администрациа инаркны зегьы бзиа дырбон. Иаразнак 
икәшон даннеилак. Иахьыманшәалоу ҭыԥк изыҟарҵарц 
иашьҭалон. Уа инхоз зегьы иӡбахә рҳәон есымша. 
Данҭаха, алегендақәа рацәаны идырҿиеит. Аха сара урҭ 
зегьы иҳацынхоз ишырыӡбоз здыруан. Избан акәзар 
дара ирыздыруамызт сара сыҷкәын хәыҷы Мрагыларахь 
иандуи иабдуи рҿы дшынхаз. Ихьӡ сымҳәеит зныкгьы, 
аибашьра цонаҵы. Дара еиҭарҳәон ажәабжьқәа сыԥ шә-
меи, сыԥҳа хәыҷи, сареи ҳаӡбахә ала, сыҷкәын хәыҷы 
даламҵакәа. Даара сгәы арӷәӷәон урҭ рыбзиабара, 
ргәыцыхцыхра, есымша иара иахьизхьаԥшуаз.

– Бара быԥшәма хазына Маврик данҭаха ашьҭахь, 
ҩыџьа ахәыҷқәа бнапы ианхалеит, урҭ ааӡатәын, 
ршьапы иқәыргылатәын, аҵарақәа ирҭаҵатәын, 
егьа хаԥсыра ббаргьы, раб дызхьымӡаз абзиарақәа 
зегьы дбырбар акәын… Убри аҩыза алахьынҵа анбоу, 
баҵагылеит, багьаиааиит!..

– Иҭабуп. Иҭабуп исывагылаз зегьы. Урҭ зегьы 
схәы ҷқәа ирдыруеит. Абзиара шыҟоу рбар сҭахын 
азы ирасҳәон исыцхраауаз, дара рзы абзиара ҟазҵоз. 
Ауаа рзы абзиара ҟазҵоз. Иахьа дара сара саҵкыс иӷә-
ӷәоуп. Есымша акы рыҵыздыраар сҭахуп. Аҵара сҵоит 
дара рҿы. Амала, саргьы схәыҷқәа зланыҟәызгоз 
зегьы иакәым акы иаҭнысымхит. Иагьа сгәаҟзаргьы, 
рыфатәгьы рышәҵатәгьы ламысла ирҳаз, ма ауаа 
ламысла исыдыргалаз ауп. Иахьа ҿыц банысроуп уи амҩа 
рҳәар, уи аҟара абзиара агәрагара смоур ҟалап. Инысхит 
аҵыхәанӡа.

– Инна, бара Аҳәынҭқарратә телехәаԥшраҿы 
аус ахьыбуа азы, еиҳараӡак бжурналистикатә усум
ҭақәа роуп ауаа ирбо, ҳашәҟәыҩҩцәеи бареи шәеиҿ
цәажәарақәа бара бдырраҭара бзиа «Уарада» аҿы 

даара ҳгәы аладууп зегьы. Сара сгәаанагарала, урҭ 
аиҿцәажәарақәа ҳлитературагьы, ҳбызшәагьы 
ӡы рыргоит, убри азы, иреиӷьӡоу ателехәаԥшратә 
проек тқәа рахь иушьар ҟалоит!.. Убарҭ зегьы 
инарҷыданы, сара даара пату сызрықәуп бара ба
жәеинраалақәеи бминиатиурақәеи еидызкыло 
бышәҟәқәа «Мрашареи» «Арасаӡыхьи». Хазы ҷыдала 
иаз гәаҭатәуп урҭ рахьтә раԥхьаӡатәи бышәҟәы 
«Мрашара» ҳпоет гәлымҵәах, атрибун Борис Гәыргә
лиа иаԥхьажәа ахьацу…

– Избан сыздыруам, ихадараны ашәҟәҩыра зал сы-
мхыз, шәара шәеиԥш. Еиҳа аус анутәыз, убасҟан ажур-
налистика сахнагеит. Сара сзы апоезиа еиҳау акгьы 
ыҟам. Аханатәгьы ҳбызшәа аԥсыхәеи аҿиарҭеи збар 
сҭахын. Уи акыр уаргәаҟуеит, аха уанашьҭоу ада ԥсыхәа 
умаӡам. Аӡәы акы узеиҭеиҳәоит, уара ажәак уаршанхоит. 
Иҿыцҳаҳараӡа аҵакы узаатуеит. Ашьаҭа, агәаҵәа, анкьаӡа 
ажәытәӡа раԥхьаӡа иузаазышьҭыз ауаҩы инаиркны иахьа 
уара ҵакыс иауҭо аҟынӡа. Ииашан, ажәа аԥсы ахоуп. 
Ԥсыс иахоу уара уоуп, изшәыхны иказмыжьыз. Шаҟаҩы 
сырзыразу, дара рыла урҭ ацаԥхақәа ахьаасыртуа, дара 
ирзымдырӡо. Аӡәы ихала абызшәа изныҟәгом. Убри 
зегьы ажурналистика аҿгьы, ажәеинраалақәа рҿгьы 
исцәеилалоит. Ажәа ануҳәо, доуҳа мчык аџьашьахә 
еиԥш иаҵазароуп. Уара иџьоушьаз, иаауртыз. Ажәак, 
еилкаарак. Уи адырраҭара зегьы арлашар алшоит. 
Ажәеинраалагьы. Ииашан, ҩыџьа ауаа бзиақәа, рдоуҳа 
ацуп раԥхьатәи сышәҟәы «Мрашара», Борис Гәыргәлиеи 
Руслан Қапбеи. Урҭ мышны ашәҟәыҩҩцәа ирыланагалеит. 
Ателехәаԥшраҿгьы сдырраҭарақәа акы анрылҵуа, 
сымҩақәызҵо, ма аус сыцызуа ишсырҭо еиԥш ауп. Схала 
санахо, иагьа аџьа адызбаларгьы, ауаа рыблахь имнеир 
ауеит.

– Инна, сара сбазҵааӡом аҵыхәтәантәи аамҭазы 
иарбан ҩымҭақәоу бызҿу, акьыԥхь иазбырхиои ҳәа!.. 
Избанзар, бара ҵыԥх ашықәс анҵәамҭазы ажәа 
сыбҭеит, ажәеинраала ҿыцқәа «Алашараа» ишаҳ
зынабышьҭуа ала!.. Бара ахаангьы ибҳәаз ҳәан, ус 
анакәха, сынтәа Ашықәс ҿыц ҳазҭалаз аӡын ас ҿыц 
ҳақәнаргәыӷит, ҳиубилиаргьы ажәеинраала ҿыцқәа 
ҳалҭоит, мшәан, убри акәӡами агәырӷьаҿҳәаша 
захьӡугьы?!

– Анцәа шәирманшәалааит аредакциа «Алашара». 
Уара есымша сузыразуп, еилымх ҟамҵакәа, зегьы 
ахьукьыԥхьуа. Удам здамгьы ус аӡәгьы дсыздыруам. 
Џьара акы сымкьыԥхьуазаргьы, ҵакык амоуп. Уразразы 
иҭабуп. Абла ԥхара алԥха, абла шара алашара шәыцзааит! 
Ҳҭоурых аус азыжәуеит. Исгәалашәом номерк са мы-
ԥхьа кәа, аԥхьашьа сҵеижьҭеи. Иахьа еиҳа еилыхны 
саԥ хьозаргьы, ишәмыԥхьо сгәы рызҭам. Ҳәарада, 
ажәеинраалақәа шәзаазгоит. Ашәҟәгьы еидыскылароуп. 
Еиҳа-еиҳа исцәыуадаҩхоит аамҭа схазы аԥшаара. Уи 
арҿиара зынӡа бзиа иабаӡом. Аха Анцәа иара идыруазар 
акәхап узнигало амҩа зуҭаху. Алахьынҵа ыҟоу-иҟаму ҳәа 
схәыцуан хынҩажәа шықәса. Иахьа маҷк еиҳа ихынаауеит, 
иҟоуп аганахь. Инагӡаны издыруа: схала санысит уи 
амҩа, аха амаакырақәа сыман есымша. Ажәа, Аԥсуа дгьыл 
ахьчаҩцәа рдоуҳа, Сан.

АХПЫПЫН1

Иасуоу, иамысуоу? -
Иԥшын ахпыпын.
Уажәымзар ишҵәыуара
Ихиан аҿырпын.
Икәанызануа ԥшакгьы,
Ишьҭалон аԥсҭа.
Аԥсҭҳәақәа анышәҭуа
Иҭалон аҭра.
Аха ашәҭыш хпыпынра
Иазгаган аԥша.
Урҭқәа азыхгомызт
Иҿырпыныз ашьа.
Аамҭаказ ибыбышӡа
Ишәҭуан ахпыпын.
Нас ибыбыцха
Иахалон амшын.
Ахәыцрақәа ирылаз
Адгьылқәа ԥшын.
Нахьхьиӡа иԥеиԥеиуаз
Гәыҕрала иҭәын.
 - Мрахәага-блахкыга-
-хпыпынуп сара.
Ацыгәҵыхәақәа среиуам,
Са сгәырҕьоит цәгьашәа.
- Уԥсадгьыл ааныжьны
Уцеит, ахҭыкәкәа.
Уаццеит машәырны
Иухалаз аԥша.
- Схалоит, сахьӡоит
Адунеи зегьы сара.
Сахьымнеиц ыҟам
Сара шамаха.
- Убаҩқәа ирҭалап,
Иуеижьап аԥша.
Угәыҕрақәа ураҩга,
Уарҟьалап хара.
- Сышьаҭа нсыжьит,
Ахааназ инхоит.
Аха са сыԥсадгьыл - 
Амрахәага - сазцоит.
- Избан изынужьыз,
Изхәарҭоузеи ара?
Уаныҟам закәызеи? -
Иагон агәырҩа.
Ахыц иахьынҳалан
Ашәҭыш аҭәыц.

1 Ахпыпын - алымҳардагәа

Амҩақәа ирзыҩуан,
Иашьҭан аҿыц.
Уажәымзар ишнаҵҟьара
Аԥсҭҳәақәа ԥшын.
Аҿырпынгьы шуазырра
Анацәкьарақәа иркын.
Аха зегьы реиҳа
Иццакуан ахпыпын.
Агәырҕьара-шәара
Агәаҵа иҭашын.
- Иасуоу, иамысуоу?
- Умцан, ахҭыкәкәа.
Идгьылым зегьы нышәуп! - 
Уара сгәацаԥха..
Уажәы-уажә иԥшыхәуан
Зегьы зхараз аԥша.

ДАСУ

Дасу имра иара иҭихуеит,
Дасу ицыхақәа ираӡоит.
Дасу ишьха иара ишьҭихуеит,
Дасу ижәлақәа лаиҵоит.

Дасу имра дзеиԥшрахаша!
Иаҕа иԥылашьа закәу!
Ихы ихашҭуа, дзеилаҳаша,
Иарбан дгьылу ирыцку!

Иара иажәа иара ишиҳәо,
Ишагәылаиҵо аразҟы!
Иламыс ахьынӡа саркьоу,
Иԥшьа ҭыԥқәа ирыхҭынҵо!

Иҟалоит, ас даныбзазо,
Џьара игәыҕрақәа еизакы,
Ҿымҭ-аргама, Ахьышьаргәыҵа
Даҭәҳәар аԥсуа игәҭакы.

Адәы инықәлап уԥсахаара,
Шәышықәсала икәабаны,
Иухакнаҳау ушьыжь шара
Иахьа ауард еиԥш еикәаҳәны.

Ара иуԥыло уара иутәылоуп,
Агәыр ԥынҵала иҭырҷҷо.
Уара инужьыр - уара иуцәыӡуеит,
Аҿыц, сеидру изеиԥшрахо!

Руслан Начҟьебиа иани иареи

АԤСНЫ ЗЫХЬЧАЗ
 

Гәыгәыца Џьыкырԥҳа  
илыхьӡынҩылоуп.

Ашара, адәы иқәлоит уажә Ашара,
Шәарҭак ыҟоу гәанаҭоит иахьа.
Ерцахә иашьҭуеит асыԥса алашара,
Кавказ ианылоит ибылуа Амаҿа.

Ашара ҿыхоит иҭынчхарц афырхацәа,
Ҳҭынчра гәҭыха иаҵазҵаз зыԥсы.
Еиҭа исныруеит ицәахьоу наӡаӡа,
Аԥсны зыхьчаз, уи иамадоу зыԥсы.

Шаҟаҩы, шаҟаҩ рыхьӡ ҳхашҭыз,
Шаҟаҩ рыбаҩ аҳауаҿ ирхәашо. 
Иҳазҳәама Аԥсны гәышԥыла иҿызхыз? 
Аамҭа ԥшын ҳахьӡоит ҳәа уи аҳәоу!

Инҵәаӡом, сыԥсы рыхьӡарц иахьашьҭо
ԥхьаӡашьа змам, уа, хаҵара зыгӡам.
Аҳауа ҭӡамцқәа ирылыԥхан исԥыло,
ԥхьаӡашьа змам, ԥхьаӡашьа змам.

Инҵәаӡом, лашара хыԥхьаӡароуп,
Есааира иацу иҿыхо ацәқәырԥа.
Иарбан уаҳа сара схәыцра хызхуа?
Иарбан уаҳа сгәы-сыԥсы зытҟәа?

Аха ашамҭаз, ашаеҵәа иаҩызоу,
Ашара рҿыхо, аҷкәын хәыҷ диуеит.
Ашьыҵәра шылку, дыҩуа, дыҩуа ассир,
Ныҳәа шәҭушәа, лан лышҟа даауеит.

Узҳала разҟыла, ԥеиԥшла аҵеидгьыл,
Нҵәашьа змоуа анасыԥ рҿиа.
Ихаирыз ииуа, еиҭеиуа рҽышькыл,
Жәла лаҵаран амшқәа рызша.

Арԥыс шана асыԥсақәа дырҿысуеит,
Ерцахә ианылоит иԥыруа ахҿа.
Жәҩан ахықәан ашаеҵәа иазкылсуа,
Анцәа суҳәоит, инасыԥгьы хьча.

Узҳала разҟыла, ԥеиԥшла аҵеидгьыл,
Нҵәашьа змоуа анасыԥ рҿиа.
Ныхақәыра Ерцахә лашара уԥсадкыл,
Ерцахә ашьха - иаԥсыуоу Амаҿа.

Инна ҲАЏЬЫМԤҲА

Аԥсны апрофессионалтә ҿыханҵатә ҟазара аҭоурых 
ақәра шәышықәса иреиҳауп. Иахьа уи цәырыргоит 
еиҵагылаз аԥсуа ҿыханҵаҩцәа, аскульпторцәа, 

адекоративтә ҟазара азҟазацәа. ХХ-тәи ашә. аҩбатәи азбжа 
Аԥснытәи аҿыханҵатә ҟазара амилаҭтә школ анеизҳазыӷьаз 
аамҭоуп. Егьырҭ ажанрқәагьы: атеатртә, амузыкатә ҟазара, 
ашәҟәы аиллиустрациақәа, акинематограф уҳәа уи апроцесс 
иузаҟәымҭхо иадҳәалан. Аԥсуа сахьаҭыхыҩцәа рыбжьара 
иҟоуп, зырҿиаратә ԥсҭазаара атеатри акинои ирыдызҳәа-
лаз, иаарџьыушьартә уи аус аҟны аихьӡара дуқәагьы зауз. 
Убарҭ дреиуоуп, аамҭак иҳацану, аҿыханҵаҩ, аиллиустра-
тор, атеатри акинои рсахьаҭыхҩы, Гарри Дочиа.

Гарри Дочиа даараӡа изызҿлымҳау сахьаҭыхҩы қәыр-
гылаҩуп, иара аус рыциуеит Аԥснытәи атеатрқәа. Ах ӡыргара 
злам, асахьаҭыхҩы шьахәу ирҿиара хкы рацәала еилаӡҩоуп, 
иагьцәыргоуп ихазу апериодқәа рыла. Дочиа қәҿиарала, 
сахьаҭыхҩык иаҳасаб ала, аус рыциуеит еицырдыруа 
арежиссиорцәа, иаԥиҵоит иҿы ханҵоу асахьақәа, сахьала 
еиқәиршәоит ашәҟәқәа, аха иԥсҭазаараҟны зегь реиҳа 
ихадоу ҳәа ииԥхьаӡо, раԥ хьа ӡатәи анимациатә фильмқәа 
раԥҵара иадҳәалаз иусу роуп. Асахьаҭыхҩы ирҿиаратә 
лахьынҵа ашьақә гы лашьа интересын, аха иԥсҭазаараҿы 
зегь реиҳа ихадахаз аус – аԥсуа анимациатә фильмқәа 
раԥҵарахьы днанагеит машәыршәа.

Ихадоу асахьаҭыхратә дыррақәа ахьиоуз Аҟәатәи 
асахьаҭыхратә училишье аҟноуп. Иара ахааназгьы ахьӡ ду 
аман атрадициақәеи иналкааз арҵаҩцәеи рыла. 1978 ш. 
дҭалоит ари аҵараиурҭа. Иҵарашықәсқәа рзы Гарри ихы 
ааирԥшит аҟыбаҩ злоу уаҩны. Идипломтә усура напхгаҩыс 
даман еицырдыруа аԥсуа ҿыханҵаҩ Сергеи Габелиа. Иара 
анырра ӷәӷәа ҟаиҵеит асахьаҭыхҩы қәыԥш ирҿиаратә 
дунеи ашьақәгылараҿы, изцәыригеит «аԥсуа фактурахь» – 

Ельвира АРСАЛИАԤҲА

АԤСУА САХЬАҬЫХҨЫ ГАРРИ ДОЧИА ИРҾИАРАЗЫ АЖӘАҚӘАК

Аԥсны аԥсабарахь, уи ахаҿқәа рахь, аҭоурых адаҟьақәа 
рахь, ҳазну аамҭазтәи аԥсҭазаарахь азҿлымҳара ду. Урҭ 
зегьы иҟазараҟны иааныркылоит ихадоу аҭыԥ. Иҵара 
аныхиркәша ашьҭахь, Гарри дҭалоит Қарҭтәи асахьаҭыхратә 
академиа адекоративтә ашлыхқәа (ткань) рфакультет. Урҭ 
ашықәсқәа рзы еибадырит, анаҩс, ицҿакыҩханы иҟалаз 
украинатәи аполиграфиатә институт астудентка Рита 
Ԥациеи иареи. Урҭ рҩыџьагьы еицалагоит раԥхьаӡатәи аԥсуа 
мультипликациатә фильм «Риҵазы алегенда» аус адулара. 
Дочиа, асахьаҭыхҩы – ақәыргылаҩыс дыҟан.

Уаанӡатәи исахьаҭыхратә ԥышәа зегьы аҟазараҟны 
иха ҭара аԥшаара иазкызаарын, ари аус ҿыц убриаҟара да-
гәыланахалеит, уинахыстәи иаамҭа зегьы зызкыз амуль-
типликациа акәын. Аџьабаа ду зцыз, иуадаҩыз ари аус 
анапаҿы аагара мариамызт, аха алҵшәа дара ззыԥшыз аҵкыс 
акырӡа иеиҳахеит. Анаҩсан, иара сахьаҭыхҩык иаҳасаб ала 
аус адулара далагоит амультипликациатә фильм «Аимак», 
аԥсуа жәлар рлакә «Қәаблыхәи аҩсҭааи» амотив ала. Уи 
ашьҭахь, асахьаҭыхҩы-мультипликатор ҳәа иҟыбаҩ ааԥшит 
афильмқәа «Ламыс змам адәыӷба», «Ахәаахәҭыҩцәа…», «Аб-
гахәыҷи арбаӷьи» рҟны.

Рита Ԥациеи Гарри Дочиеи ашьаҭа ркит раԥ хьа ӡатәи 
аԥсуа студиа анимациатә фильмқәа рзы. Дочиа ирҿиара ҟны, 
ари аус иаанарԥшит акино аҟны са хьа ҭыхҩык иаҳасабала 
илаз аҟыбаҩ, иара ҟазарыла аре жиссиор игәҭакы ааирԥшуан 
иаԥиҵоз ахаҿқәа рыла, дацхраауан афырхаҵа иҟазшьа 
аарԥшра. Амульт фильм қәа рыхронометраж хәыҷуп, аха аҭы-
х рақәа рҽа зы ҟаҵара аамҭа рацәа аҭахын. Аусура аџьабаа 
ӷәӷәа ацын: есыҽны иҭыхлатәын, ириашалатәын зқьы 
инареиҳаны асахьақәа. 1991 ш. Гарри иӡбеит анаҩстәи иԥс -
ҭазаара анимациатә фильмқәа рҭыхрақәа ирзикырц, дагь-
ҭалеит СССР Аҳәынҭқарратә телерадиоеилахәыра иатәыз 
аму льтипликаторцәа ркурсқәа. Уи напхгаҩыс даман еицы р-
ды руаз аҟаза Ф. С. Хитрук. Асахьаҭыхҩы арҭ ашықәсқәа игәа-
лаиршәоит зегь реиҳа иуадаҩыз, аха аинтерес ду змаз ракә-
ны. Уи аамҭазы аус адулара иала геит Рита Ԥациа лысцена ри 
ала иаԥҵаз зметраж харҭәааз акьанџьатә фильм «Аҳәына-
ԥи Аҵыси». Ари раԥхьаӡатәи зметраж хаҭәааз аԥсуа анима-
циатә фильмын, Дочиа ирҿиараҟны, зегь реиҳа ихадаз иусу-
мҭақәа ируакын. Уи аамҭазы ипланқәа рацәан, аԥсҭазаара 
изаанартуан аперспектива ҿыцқәа, аха иалагеит аибашьра… 
Гарри иус нижьыр акәхеит. Дгьежьит иԥсадгьыл ахь.

1992–1993 шш. рзы Аԥсны излагаз аибашьра их на-
рбгалеит апланқәа зегьы. Ааха ӷәӷәахеит, иузхамырҭәаауа 
цәыӡхеит раԥхьатәи ашьаҿақәа ҟазҵоз, иҿыцу милаҭтә 
брендны иҟалар зылшоз, астудиа аматериал зегьы ацәыӡра. 
Урҭ зегьы аибашьра аԥхьатәи амшқәа рзы иқәхын.

Асахьаҭыхҩы изы – аибашьра ԥышәароуп. Аибашьраан, 
аԥсуа сахьаҭыхыҩцәа рацәаҩны аибашьра ицеит, егьырҭ, 
аџьабаа рбон атыл аҟны. Урҭ ирылшеит рҟазара абџьар 
ахь аиагара, уи хымԥадатәиин аӷа иабашьраҟны. Гарик 
убри ахырхарҭала зхы аазырԥшыз дреиуан. 1992 ш. еиҿ-
каа хеит, акультуратәи ауаажәларратәи ԥсҭазаараҟны ароль 
ду назыгӡаз асахьаҭыхыҩцәа ргәыԥ «Ажәеиԥшьаа». Ари 
аилазаара иалалеит аҿыханҵаҩцәа, аскульпторцәа, ап ла-
катқәеи, асатиратә карикатурақәеи раԥҵара знапы алакыз 
зегьы. Иҭышәынтәаламыз аҭагылазаашьаҿы иаԥҵаз арҭ 
аусумҭақәа зегьы ауаа ргәы шьҭырхуан, еид на кылон. Аиба-
шьра аветеранцәа аӡәырҩы иахьагьы ир гәалашәоит аӷа 

Раԥхьатәи амультфильм “Қәаблыхәи аҩсҭааи”

М. Сақаниа, Г. Дочиа, З. Хоконов

Т. Ҳаџьымба, А. Галазов, Г. Дочиа

Ашьха шьыжьымҭан

Гәымсҭатәи ацҳа

Аҟәатәи апеизаж

дҵәылызхуаз, аԥсуа еибашьцәа рфырхаҵара ӡырызгоз, иҵа-
рыз асатиратә хаҿқәа. Дочиеи егьырҭ асахьаҭыхыҩцәеи 
ру су мҭақәа агәылалеит Нальчик 1993 ш. иҭыҵыз аҭы жьы-
мҭа «Человечество уцелело, потому что смеялось». Иахьа 
уи аҭыжьымҭа аибашьра иашықәснҵароуп ҳәа уҳәар ауеит, 
ианы ԥшуеит аԥсҭазаара атрагедиа еиуеиԥшым аса хьар кы-
ратә фор мақәа рыла. Ихьанҭаз аибашьра амшқәа ирыз кыз 
иусу мҭақәа еиднакылон еиуеиԥшымыз аудиториа, да ҽа-
знык ишьақәнарӷәӷәон, аҟазара амч абџьар аҵкыс ишеиҵам.

Гарри Дочиа иусумҭақәа алкаан, иара аицлабра «Аиба-
шьра ашықәснҵара» аҟны аиааира згаз дыр уаӡә кын, аса-
хьаркыра-политикатә сатира ажанр иазкыз иусу мҭақәа рзы.

Аибашьра ашьҭахь Гарри дазыхынҳәуеит иԥс ҭа заа  ра-
ҟны зегь реиҳа ихадоу аус, анимациатә фильмқәа раԥ ҵара. 
Асахьаҭыхҩы – ақәыргылаҩ иаҳасаб ала, жәлар рлакә амо-
тивқәа рыла аус адиулоит анимациатә фильм «Мышә».

Аҵыхәтәантәи ашықәсқәа раан Гарри даараӡа ибзиа-
ны ихы ааирԥшит атеатри акинои рсахьаҭыхҩы иакәны. 
Аус рыциуеит инагоу атеатрқәа. Иара сахьаҭыхҩы – ақәыр-
гылаҩыс дыҟоуп аҿар ртеатр арепертуартә спектакльқәа: 
«Амра анҭашәа ашьҭахь», арежиссиор Е. Џьениа, 2020 ш.; 
«Госпожа министерша», арежиссиор Е. Џьениа, 2022 ш.; 
«Ауаҩи аджентльмени» арежиссиор С. Агәмаа, 2024 ш. убас 
иҵегьы рҟны.

2019 ш. Аԥсуа ҿар ртеатр атруппа қәыԥш ахәаԥшцәа 
иддырбеит Б. Шьынқәба ироман ала аспектакль «Ацын-
ҵәарах». Режиссиорс даман Алиас Аҩӡба, са хьа ҭыхҩыс 
дықәгылан Гарри Дочиа. Дочиа асцена аса хьа ҭыхҩы иаҳасаб 
ала, иӡбеит иуадаҩыз ҩ-зҵаарак – аамҭеи ақәыԥшылареи. 
Арҭ аҩкатегориак хымԥадатәиуп, ас пек такль азы асахьа 
аԥҵараан. Адекорациа аеле мент қәа иаадырԥшуеит афыр ха-
цәа рыԥсҭазаашьеи рыбзазашьеи.

Аспектакль еибыҭоуп иаку стильк ала, акостиумқәеи 
аде корациақәеи ԥштәык ала еиқәҿырҭуеит, урҭ зегьы ааид-
кыланы аспектакль асахьеи азеиԥш драматургиеи иры-
қәшәоит.

Даара аинтерес зҵаз усумҭахеит С. Ҷанба ихьӡ зху 
Аԥснытәи аҳәынҭқарратә драматә театр аҟны аре жис-
сиор Мадина Аргәын лықәыргыламҭа аспектакль «Ахьтәы 
уасцәа» азы асахьаҭыхҩы Дочиа иҟаиҵаз асахьа. Г. Дочиа 
асахьаркыратә мыругақәа рыла илиршеит аҭоурых аепикатә 
мҽхак аарԥшра.

Асахьаҭыхҩы Дочиа аҵыхәтәантәи иусумҭақәа ируакуп 
Чехов ипиеса «Дядя Ваня» иалхны Бенар Ақаҩба испектакль 
азы иҟаиҵаз авизуалтә ҩычара. Агеометриатә фигурақәа 
рыла еиқәыршәоу адекорациа-трансформер улаԥш зхьымӡо 
аиужьра аԥнаҵоит. Адекорациа хьан ҭа цәаӡам, узхәаԥшуа 
уаҟәнакӡом, асахьаҭыхыҩгьы арежиссиоргьы ахәаԥшҩы 
изҿлымҳара ииаргоит арежиссиор игәҭаки актиорцәа 
рыхәмарреи рахь.

Акино
Аҵыхәтәантәи ашықәсқәа рзы Дочиа ихы ааирԥшит 

иџьоушьаша акино асахьаҭыхыҩны. Ари ахырхарҭала Дочиа 
илшеит, аԥышәа змоу ҟазаны ихы аарԥшра. Иара акадр 
аестетика мацара акәӡам иаԥиҵо, иара иаԥиҵоит аепоха 
атмосфера. Аԥсны акультуратә ԥсҭазаараҟны иналукааша 
хҭысхеит Фазиль Искандер иҩымҭа «Чик ихәыҷра» ала, 
еицырдыруа Урыстәылатәи арежиссиор Аслан Галазов 

ифильм аҭыхрақәа. Зметраж харҭәаау Аԥсны иҭыхыз афильм 
даҽа даҟьа хадакны ианылеит Гарри Дочиа ирҿиаратә 
биографиаҟны. Асахьаҭыхҩы илшеит иџьашьахәыз аамҭа 
атмосфера аԥҵара, афырхацәа зхаану аепоха адоуҳа аартра. 
Даҽа рҿиаратә иааирахеит арежиссиор Ҭемыр Ҭаниа ифильм 
«Спасибо деду за Победу» аҭыхрақәа раан иусура.

Гарри Дочиа ирҿиараҟны иҷыдоу аҭыԥ ааннакылоит 
аҿыханҵа. Иара Аҟәатәи асахьаҭыхратә училишье 
иамаз иреиӷьыз атрадициақәа зегьы аҿиҵааит. Ирҵаҩы, 
идипломтә напхгаҩы Габелиа Сергеи анырра ӷәӷәа ҟаиҵеит 
ишьақәгылараҿы, иҟазараҟны аҿыханҵатә культуреи 
атемақәа ралхреи рҟны. Аҵараиурҭа аҭӡамцқәа рҟноуп 
Дочиа ԥхьаҟатәи ирҿиара ахырхарҭақәа ахьышьақәгылаз. 
Иҿыханҵатә усумҭақәа лассы-лассы иуԥылоит аԥсуа 
сахьаҭыхыҩцәа рцәыргақәҵақәа рҟны, уа ихадоу аҭыԥ 
ааннакылоит апеизаж. Иусумҭақәа зегьы еилыкка 
иудырбоит иуникалтәу, иџьашьахәу Аԥснытәи аԥсабара. 
Илаԥш иҵиршәом акультуратә баҟақәеи ажәытәтәи 
аныхабаақәеи, асахьаҭыхҩы ҟазарыла урҭ аԥсабаратә 
ландшафт иалеигалоит. Дочиа аԥсабара иашьклаԥшуа 
сахьаҭыхҩуп, аԥсабара аԥшӡара иусумҭақәа рҟны иаԥнаҵоит 
аемоциа-лирикатә гәалаҟазаара. Иусумҭақәа зегьы 
ирныԥшуеит бзиабарала зыԥсы ҭоу аԥсабара аҭҵаара.

Аиллиустрациақәа
Гарри Дочиа ирҿиара иамоуп даҽа ганкгьы, уи 

сахьаҭыхҩы – иллиустраторк иаҳасаб ала иусумҭақәа. Иара 
сахьала еиқәиршәеит ахәыҷқәа рырҵага шәҟәы «Анбан», 
арҵага шәҟәы «Иааҳакәыршоу адунеи». Иллиустраторс 
дрыман еицырдыруа аԥсуа шәҟәыҩҩцәа рышәҟәқәа: 
Рушьбеи Смыр «Рада Гәышьа», Гунда Кәыҵниа «Агәыгәым 
шкәакәа». Гарри Дочиа акыр шықәса раахыс сахьаркыратә 
редакторс аус иуеит ажурнал «Аҟазара» аҟны.

Иахьа Гарри Дочиа даараӡа изызҿлымҳау, атеатри акинои 
зыда ихәарҭам сахьаҭыхҩуп, ирҿиаратә потенциал, иҟыбаҩ, 
иус абзиабара ибаҩхатәра аганқәа иҵегьы иаадыртраны 
иҟоуп.

Аурысшәахьтә еиҭалгеит
Гәында АӠЫНԤҲА

Аспектакль “Мшаԥаҽны”

Б. Чантуриа

Г. Дочиа, А. Стрельник Риҵа

Г. Дочиа

Р. Чхамалиа, Л. Постнова, Р. Цримов, Г. Дочиа 

Г. Дочиа

Азиа Маҷ мамзаргьы Ана то-
лиа, Ажәытәтәи Мрагылара 
ихадаз цивилизациатә цен-

т рын.
Азиа Маҷ ҭыԥла иахьыҟоу иаб-

зоу раны акультуратә еихьӡара дуқәа 
еилашуан. Урҭ иреиуан Хаттааи Хет-
тааи раҳрақәа.

Анатолиа ажәытәтәӡатәи ахьӡ 
Хат ти акәын. Хатти аҳра цәыр ҵит ҳе-
ра ҟалаанӡа ахԥатәи ашәы шы қә са зы. 
Хатти аҳраҿы инхон аԥ суа-ады гатә 
бызшәатә ҭаацәара иаҵа накуа абыз-
шәақәа зхылҵыз ҳәа иԥхьаӡоу ахат-
тцәа.

Хеттаа злацәажәоз абызшәа ин-
доевропатәи абызшәатә ҭаацәарахь 
иаҵа накуан.

Хеттаа иқәырхит Хаттаа. Иаа-
ны р   кылеит дара рҭыԥ ҳәа ирыԥ-
хьа   ӡоит аҵарауаа. Аҵарауаҩ В. Г. Ар-
ӡы нба иҭи ҵаауан Хаттааи Хет тааи 
раҳ рақәа рҭоу рых. Уи иазкны имоуп 
аусу  мҭа дуқәа. Уажәы абра иааҳ гоит 
иусу мҭақәа реизга I атом аҟын тәи 
ацы ԥ ҵәаха: «Историю Хет тского го-
су  дарства ныне принято де лить на 
три периода: Древнее, Сред нее и 
Но вое царство! Создание древ не хет-
тского государства (1650–1500 гг. до 
н. э.) в самой хеттской традиции при-
пи сы вается царю по имени Лабарна. 
Са мым ранним царём, известным по 
ряду записанных от его имени до-
ку ментов, был Хаттусили I. Вслед 
за ним в период Древнего цар-
ства правили несколько царей, 
среди которых наиболее крупными 

политическими фигурами были 
Мур сили I и Телепину. Менее доку-
мен тирована история Среднего 
цар  ства (1500–1400 гг. до н. э.). Наи-
боль  шего могущества достигло Хет-
тское царство во времена царей но-
во  хеттского периода (1400–1200 гг. 
до н. э.), среди которых осо бенно 
вы де ляются личности Суп пи лу лиу-
мы I, Мурсили II, Мува тал ли и Хат-
ту сили III. Система го су дар ствен-
ного устройства Хеттского царства 
ха рак теризуется целым рядом спе -
ци  фических черт. Верховный пра  -
витель страны носил титул хат-
тского происхождения табарна или 
лабарна. Он имел важные военные, 
культово-религиозные, правовые и 
экономические функции. Наряду с 
царем важную роль, особенно в сфере 
культа, играла и царица, носившая 

хаттский титул тавананна». (В. Г. Ар-
дзинба Собрание трудов том I ад. 32). 

Суппилулиум II Хеттаа раҳраҿы 
аҵыхәтәантәи аҳ иакәын.

Хеттәи аимпериа иаҳ ҭны қа ла-
қьын Хаттуса (ҭырқәшәала Ҳаҭушьа).

Хеттаа раҳра ҟалеит ихьшәоу 
аџьазтә шәышықәсазы.

XVIII ашәышықәсазы ҳера ҟа-
лаа  нӡа Хеттәи аҳра Егеитәи амшын 
инар кны аҩадатәи Шьамтәыла аӡиас 
Евфраҭынӡа инаӡон. «Хет тәи аҳәынҭ-
қарра Азиа Маҷ аҵа кы ра дгьыл аиҳа-
ра аҵанакуан. Уи даа ра иӷәӷәаз, 
амч-алшара змаз ҳәын ҭ қар ран. Иара 
иаҵа накуеит XVII-тәи ашәышықәса 
инаркны XII-тәи ашәышықәса ҳера 
ҟа лаанӡа. (В. Г. Ардзинба Собрание 
тру дов том II ад. 74).

Хеттаа рцивилизациа хыбгалеит 
XII-тәи ашәышықәсазы ҳера ҟа лаа-
нӡа.

Еиқәханы иҟоуп иахьа уажәраа-
нӡа рышьҭамҭа зныԥшуа раҳҭнықа-
лақь Хат туса. Уи Ҭырқәтәыла аҳ-
ҭны  қа лақь Анкара иацәыхарамкәа, 
ап  ро   винциа Чорум иаҵанакуа ақыҭа 
Бо аз   қьиои (Боназкале) иҟоуп. Иара 
аԥсабаратә хаҳә дуқәа ҭаԥыҟҟаны, 
мам заргьы еиқәҵаны иҟоу ақалақь 
ҟаза рыла ишыҟаҵоу џьаумшьарц 
зал   шом. Хаттуса ақалақь ахьыҟаз 
аҭыԥ шьхараны, ҟәаԥаҿаԥараны, ца -
ҟьа   ра ны иҟоуп. Хаттуса ақалақь аҿы 
уан  неи лак иуныруеит Хаттааи Хет-
тааи ҳа реи еизааигәарак шҳаб жьаз. 
Уи аныр ра ахьынтәиуоуа аҳәа ра уа-
да ҩуп.

Хеттаа Хаттаа раҳра хырбгаланы, 
рҭыԥ ааныркылеит, аха дара ир-
ҿыр  ҵааз, ирымрыԥсахыз рацәоуп. 
Хат  туса ыҟоуп 1050 метра аҳа ра кы-
раҿы. Уахь уанхалалак Хеттаа рын-
хар ҭашьҭақәа убарҭоуп. Џьара-џьара 
Аԥснытәи акромлехқәа иреиԥш-
ну  шьалартә иҟоуп. Хаттуса қалақь 
хрыӷә ӷәарҭан. Бааш дуун, ахыхьчара 
ишазкыз ҩашьом. Ари ажәытәтәи 
ақа  лақь иаҿыкәыршаз, изыхьчоз 
абаа ш  ҭӡы – быжь километрак ицон. 
Хыхь иубарҭоу анаҩсгьы, ирҳәоит 
71 ме тра рҟынӡа аура змоу адгьыл 
аҵа  тәи ацарҭагьы амоуп ҳәа. 

Хеттаа рықалақь хрыӷәӷәарҭа ҳа-
ҭааит ажурналист Манана Кәакәас-
қьыр ԥҳаи сареи. Ҳамҩаԥыргон ар -
хео лог Еџье Ҭраԥшьԥҳаи лхатәҩыза 
Аҩӡба Волкани. Уаҟа иаҳбаз, иҳаҳаз 
маҷк ҳалацәажәап. 

Ақалақь Хаттуса агәашә дуқәа 
хәба аман. Зегь раасҭа иахьала ауаа 
ирдыруа алымқәа зну агәашәи ас-
финкс зну агәашәи роуп. Ақалақь 
аҿы ирацәан Анцәаиҳәарҭақәа.

Ҵаҟатәи ахәҭаҿы уаннеилак 
уназыдгыло Анцәа иашьапкырҭа 
ахь гылаз ашьаҭа-ауасхыр еиқәханы 
иҟоуп. Уи ианыԥшуеит аргылашьа 
зеи ԥшраз, аҿқәа ахьамаз. 

Анцәаиҳәарҭа зызкыз афы ан-
цәа  хәы Ҭешуби ихатәҩызеи, амра 
ан цәахә ԥҳәыс Хебути роуп ҳәа иԥ-
хьа ӡоуп. Анцәаиҳәарҭа ахьыҟаз 
анеи рҭаҿы аӡеизгарҭа ыҟан. Уи 
иану алым асахьа даара ибзианы 
иеи қәханы иҟоуп иахьауажәраанӡа. 
Иара Анцәаиҳәарҭаҿы ишьҭоу ахахә 
иамоуп акылҵәарақәа. Уи иаразнак 
уамашәа иубоит излаҟарҵазеи ҳәа. 
Ишырҳәо ала, урҭ акылҵәарақәа ар-
гы лара амҿтәы шьаҟа маҷқәа ҭар гы-
лан излеибадыркуаз роуп.

Урҭ уанраҩслак Анцәаиҳәарҭа 
агә ҭа ишьҭоуп ахаҳә шьацԥштәыла-
анеф рит хахә. Уи анефрит хаҳә Мыс-
ратәи афараон Рамзес II ахетт аҳ-
кәажә ҳамҭас илиҭеит рҳәоит. Уи 
анаҩс, амарда уаҿаланы аҩада уха-
лоит, уи амҩа ҭырқәшәала Бҩықә 
кале зыхьӡырҵаз аҭыԥ ахь унанагоит. 
Уаҟа иԥшаан 3 нызқь инареиҳаны 
анышәаԥшь иал ху аҩырақәа зну  
ахьыҵәахыз ажәытә библиотека. Уи 
анаҩс, амарда уаҿыкәшаны уш неи-
уа аҳ игәашә ҳәа изышьҭоу унад-
гылоит. Уи агәашә зсахьа ану афы 
анцәахәы Ҭешуб иоуп ҳәа аз гәар ҭоит 
аҵарауаа. Иара иарма напы шьҭы-
хны, иҭаҷкәым раҵәаны икуп. Уи 
аԥсшәа ҳәашьа форманы иҟан. Уи 

ашьҭахь ҵаҟатәи агәашәқәа, мам-
зар гьы асфинксқәа зну агәашә аҿы 
унанагоит. Агәашә рыхьчоит ас фин-
ксқәа ҩба. Урҭ рхаҭақәа Сҭам пы-
ли Берлини амузеиқәа рҿы иҟоуп. 
Агәашә иану копиақәоуп. Ас финкс қәа 
даара ҟазарыла ауаҩы иџьаишьаратә 
иҟаҵан. Асфинксқәа зну агәашә 
Хаттуса зегьы иреиҳау аҳа ра кы раҿы 
иҟоуп. Уантәи ақалақь аҭыԥ уала-
ԥшуеит. Урҭ агәашәқәа рнаҩс, рҿа -
ԥхьа иҟоуп ахаҳәқәа рыла иҟаҵоу 
ацәы ҵ сырҭа атуннель. Иара 70 мет ра 
аура амоуп. Уаҟа ҳанцәыҵыс, ақа лақь 
ашьҭахь ҳнанагеит. Уа ицәырҵит 
ахаҳә дуқәеи аҵлақәеи рыла иҩычоу 
аԥсабара. Уантәи амҩа ҳнанагеит 
алымқәа зну агәашә ахь. Уи агәашә 
алым дуқәа ҩба рсахьа ануп. Урҭгьы 
копиақәоуп. Рхаҭақәа Анкара амузеи 
аҿы иҟоуп. Уантәи ҵаҟа ҳахьылбаауаз 
иаҳбарҭахеит аероглифқәа рыла 
ахаҳә иану аҩыра. Уи аҩыра цқьа 
уахәа  мԥшыкәа иузгәаҭаӡом. Аха ҳара 
ҳаан гыланы, ааигәа ҳнеины иаҳбеит. 
Аҵарауаа разгәаҭарақәа рыла уа 
иану аҳ Суппилулиум идҵақәеи иус-
наг ӡатәқәеи роуп. 

Хаттуса ақалақь уахәаԥшны уаны-
лбаалак ашьҭахь маҷк инацә хыкны 
иҟоуп асахьақәа зну ацаҟьа дуқәа. 
Уи аҭыԥ Иазыликиа ҳәа иашьҭоуп. 
Иара Хеттаа рыԥшьаҭыԥ акәын. Уаҟа 
ацаҟьақәа реиԥш иҟоу ахаҳә дуқәа 
уры бжьысны уҭалоит. Уанҭалалак 
зе гь раԥхьа улаԥш рықәшәоит аца-
ҟьақәа ирну асахьақәа. Иубарҭоуп 
аӡәы даҽаӡәы дигәыҵаҳәҳәаны изну 
асахьа. Уи Анцәа Шарумма Хеттаа раҳ 
Тудхалиа IV дигәыҵакны дикуп ҳәа 
азырҳәоит. Урҭ иҩархыкны иануп 
ҩ-хык змоу ашьауардын асахьа. Уи 
ҩ-хык змоу ашьауардын асахьа раԥ-
хьа иахьцәырҵыз ацаҟьақәа рҿы ауп 
ҳәа иԥхьаӡоуп. Раԥхьаӡа уи асахьа 

Нонна ҬХӘАЗԤҲА

АҬОУРЫХ АҲАРАКЫРАХЬ

ацаҟьа ианҵаны иахьыԥшаахаз Хет-
таа раҳра иаҵанакуаз аҭыԥқәа рҿоуп. 
Уи агерб Хаттаа рҟынтә Хеттаа рахь 
ииасит ҳәа азырԥхьаӡоит. Ҩ-хык змоу 
ашьауардын ажәытәӡатәи симво-
луп. Хә-нызқь шықәса рҟынӡа ахыҵ-

уеит. Иуԥылоит ажәытәтәи Мысра, 
ажәытә тәи Индиа, ашумерцәа ркуль-
ту  рақәа рҿы.

Хеттаа рышьҭахь уи агерб Рим-
тәи аимпериа иадырганы иҟан. Рим-
тәи аимпериа анеилаҳа, иара Ви зан-
тиатәи аимпериа иасимволны иҟа-
леит. Византиатәи аимпериа ашьҭахь 
Урыстәыла Аҳратәрахь ииасит Иван 
III-тәи ихаан.

Хаттуса аԥшьаҭыԥ аҿы ацаҟьақәа 
урыбжьаланы ушнеиуа уаԥхьа иаа-
цәы рҵуеит Анцәаиҳәарҭаҿы жәа-
ҩа нцәахәы еишьҭагыланы ахаҳә 
цәны рсахьақәа зну. Урҭ ирхоу ахыл -
ԥарчқәа аԥсуаа ажәытә ины ҟәыр  гоз 
ахылԥарчқәа иреиԥш ну шьа  лартә 
иҟоуп. Уи аҭыԥ аԥшьаҭыԥ ҳәа иашь-
ҭоуп. Иара ԥсабаратә хаҳә ла икәы-
ршоу ԥшьаҭыԥуп. Ҩ-ҿы кны иҟоуп, 
ахыб амаӡамызт, ус иаар тны иҟан. 
Зегь раасҭа аинтерес уз цәы рыз го, 
аҭыӡқәа рҿы иҭаԥҟаны иану Ан-
цәақәа рсахьақәа роуп. Ган кы аха-
цәа, даҽа ганкы аҳәса нцәахә қәа 
рса хьақәа ануп. Уаҟа ҳалаԥш ақә-
шәеит ахаҳә ҭцәааны, игәа ҩаны 
иахьы ҟоу. Аԥшьаҭыԥ аҿы аны ҳәа -
ра  қәа анымҩаԥыргоз ир шьуаз ашь -
тәа  қәа рхы ахьҭарҵоз ауп ҳәа ҳар-
ҳәеит. Хеттаа рыԥшьаҭыԥ ааны жьра 
ҳҭа хымкәа, акраамҭа уи ахаҳә қәа 
рыҩ ныҵҟатәи аԥшьаҭыԥ ҳаҩнан, 
ари туалқәа рымҩаԥгара иазкыз ари 
аҭыԥ иану Анцәақәеи, аҳцәеи, аҳ-
кәажә цәеи рсахьақәа ҟаза ра ҳа ра кы-
ла ишыҟаҵоу оумашәа ибо. Иаан ҳа-
жьыр акәхеит даҽазнык гьы анеи ра, 
абара агәаҳәара ҳаманы.

Шәаԥыџьаԥла иҭалаҳау 
ақы  ҭа Абӷархықә аҭоу-
рых ду змоу, абжьаратәи 

ашәышықәсақәа раан идыргылаз, 
ахы  хьчаратә ҵакы змаз абаашқәа ҩба 
еиқә  ханы иҟоуп: Абахәаҵеи Мшәаа 
ры бахәи. Иарбан аамҭазаалакгьы ари 
ақыҭа иалиаауан, иахьагьы иалиаа-
уеит ҳҭоурых змырӡуаз, еиқә зыр  х оз 
ауаа нагақәа.

Аԥсуа жәлар рзы ихлымӡаахны 
ҳҭоурых адаҟьақәа рҿы иаанхаз ам-
ҳа  џьырраан, ари ақыҭа иаланхоз 
аиҳараӡак хырҵәаны атәым дгьыл 
ахь иагеит. Ирҳәоит, ахынҳәра зыл-
шоз рацәаҩымызт ҳәа. 

– Абӷархықәаа рҭоурых рацәоуп. 
Уи иахьагьы еиқәырханы издыруа, 
иала цәажәо рацәаҩуп. Ҳаԥсадгьыл 
иадҳәалаз аҭоурыхтә хҭысқәа ҳзеи-
ҭарҳәон, иҳаилдыркаауан, иаҳ заан -
рыжьуан, – иҳәеит 85 ш. иры қәу 
Аҟалӷь ба Лиосик Уаҳаид-иԥа. Иара 
Абӷархықәтәи абжьаратә школ да -
налга, арратә уалԥшьа ақа лақь Куб-
рин ихигеит. Иқыҭахь да ны хынҳә 
аӡәы ҳәа иқыҭауаа дна ры ла гы леит. 
Ус  ҟан ақыҭаҿы иаартыз аклуб еиҳа-
быс дарҭеит. Уи аҟазаратә хәышҭаа-
ра ҿы еиҿикаауаз рацәан. Иажәеи иуси 
еимадан, ицқьан. Иџьабаазы «Аԥс ны 
зҽаԥсазтәыз акультура аусзуҩ» ҳәа 
ахьӡ ихҵан. Ҩажәа шықәса инеи  ԥы-
нкыланы аҟазара дазааԥсеит. Диа  ган 
Абӷархықә ақыҭан аколнхара ахан-
тәаҩыс. Уаҟа жәохә шықәса аус иуит. 
Иԥшәма Нанулии иареи ԥшьҩык 
ахшара рааӡеит. Зегьы иреи ҳа ӡоу 
аҵараиурҭақәа ирылгеит. Иҭаа-
цәароуп. Лиосик Уаҳаид-иԥа ааҩык 
амоҭацәа драбдууп.

Гугуца ЏЬЫКЫРԤҲА

«СҾАҬАХЬА 
НАСЫГӠЕИТ…»

Аҟалӷьба Лиосик Уаҳаид-иԥа ара-
ион аҟны еицырдыруа, зхатәы ду-
неихәаԥшышьа змоу, иззыӡырҩуа уаҩ 
нагоуп. Араион абыргцәа рхеилак 
далахәылоуп.

Лиосик Уаҳаид-иԥа иан Гәымба 
Та разиа (Анчка) ҩ-еибашьрак дыр -
хаа нын (1941–1945 ш., 1992–1993 ш.). 
Лара дныҳәаҩын. Анцәа дыз ҭаахьаз 
ԥҳәысын. Абӷархықәаа иахьа гьы уи 
лныҳәарақәа рыӡбахә рҳәоит. Алаԥш 
ҭәҳәақәа илдыруаз амч рыман, аӡәы-
рҩы ршьапы иқә зыр гы лахьаз ны-
ҳәаҩын.

Аԥсны Аџьынџьтәылатә еиба-
шьра ианалага аҳәса, ахацәа, ана-ара 
аҿаҭахьқәа рықәырҵон, аныҳәара-
қәа мҩаԥыргон. Убарҭ аҿаҭахьқәа 
зқәы зҵоз рхыԥхьаӡараҿы дыҟан 
Гәым ба – Колбаиа Таразиа (Анчка), 
Лиосик Аҟалӷьба иан.

Аҟалӷьба Лиосик Уаҳаид-иԥа ах-
ҭыс игәаларшәо, ҭынч-ҭынч дцәа-
жәон:

– Саҳәшьаԥа Азакиши Валери 
ҳәа дыҟан, Баҭымтәын. Уаҟа дынхон, 
аус иуан. Ианшьцәа ҳахьынхоз Аԥс-
ны иԥсы алан. Араҟа ақырҭцәа 
аполитикатә хынҭаҩынҭарақәа иан-
ры лага, иара маӡала Баҭым иҟаз 
аԥсуаа аус рыдиулон. Аԥсуаа ҳҭа-
гылазаашьа деилиркаауан. Уи ицәа-
жәарақәа Владислав Григори-иԥа 
идҵала инаигӡон. 1988 ш. инар-
кны Аԥсны дыҟан. Валери алеи те-
нант еиҳабы ҳәа ахьӡ ихын, ар ратә 
ԥшыхәыҩс дыҟан. Азакиши Ва лери 
аибашьра аҩбатәи амшазы дҭа-
хеит – иҳәеит Аҟалӷьба Лиосик. – 
Дан ҭа хоз Аԥсны аҳазылхырҭаҿы 
аус иуан. Валери дышҭахаз Кол баиа 
Ҷы ҷы кәа исеиҳәеит. Аҟәа ақырҭ-
цәа шалалахьазгьы, Мышә ба Ар-
кадиа, Аџьба Шьаликәа, Оҭыр ба 
Алик, Валери, аҩбатәи ақалақьтә 
хәы шә тәы рҭаҿы днаргеит. Уаҟа Цар-
гәыш Канбеи дрықәшәеит. Ашыр-
ԥаз аҩны дааргеит. Усҟан ҩаха-хаха 
икҿарҵаӡомызт. Амра ахықә иан-

нықәгыла, анышә дамаҳдаразы дан -
дәылаҳга, сан аҳалал анилҭоз, аҿа -
ҭахьа лҳәеит. Аԥсы инапы неи хьыл-
шьын, Анцәа иахь лхы на лы рхан, 
лыбжьы аалыргеит: 

– Иахьа ҳаԥсадгьыл иахагылоу 
Владислав Ду, ԥааимбарк иеиԥш 
ҳихәаԥшуеит. Иуаажәлари иареи 
хьы мӡ ӷы рымгакәан, Аиааира ганы, 
иҭы  ԥаҿы днеины избар, хы шықә-
са зхыҵуа арбаӷь шьны, ача ҳар-
жәи ахәажәи агәыблаақәа рыз на, 
х-ли трак ацхеи, арҟаӷ-аџьаӷь иал-
ху аашьҭыхны шьапыла Абӷа рхы-
қәынтә Аҟәанӡа Арӡынба Владислав 
да хь тәоу снеины, хынтә сикәшаны, 
дны  ҳәаны сҿаҭахьа шсықәысхуа ҳәа. 

Иҳацәҭахаз Валери алаӷырӡ наи-
қәыԥсаны, лҩызцәа дын ры ла гы-
леит…

Гәымба-Аҟалӷьба Таразиа Осман-
иԥҳа ҳажәлар Аиааира анырга 
ашьҭахь агәамбзиарақәа шьҭылхит. 
Шықәсык лҿаҭахьа лызлықәымхӡеит. 
Уи лгәы иалан, даргәамҵуан. Лаҳә-
шьцәа еизан илыҳәеит,  ибыл-
шом, бымцан, ҳәа. Лчымазара аал-
харшҭны, лҽаалырӷәӷәан, аҭак ҟал-
ҵеит: «Сара Анцәа дсызжьом! Ис-
ҳәаз, сызиҳәаз сирбеит. Владислав 
Ду дахьтәоу иуадаҿы снеины, хынтә 
сикә шаны, хьымӡӷы имго ҳәа ҳәаны 
иҟас ҵароуп…».

1994 шықәса цәыббрамза 27, 
ашарԥаз асааҭ ԥшьба рзы, аҿаҭахьа 
анагӡаразы амҩа дықәлеит. Ҩашан. 
Сара сашьа, – иҳәеит Лиосик Уаҳаид-
иԥа, – амашьына аԥсҟы икын. Уаҟа 
лмоҭацәа ҭатәан: Асҭамыр, Ас ҭан-
да, Инесса, Есма. Амҩахь лыԥсы 
еилахәар ҳәа ҳшәаны, лара илықәлаз 
Ақаҩба-Агрба Ҷыма Шьрын-иԥҳа 
длыцаҳҵеит. Сан минуҭкгьы ама-
шьы на дҭамтәеит. Дара хара-хара 
илы цын, илхылаԥшуан. Џьара ӡык 
лҭах хама, лыԥсы ааиҭалкуазма, ил-
зыԥшуан. Ҷыма ԥыҭк шьапыла 
длыцныҟәеит. Длацәажәон, лгәы 
лыр ҿыхон. Алаба илкыз аалыҵарсуа 

мацара Абӷархықә инаркны Аҟәанӡа 
шьапыла лымҩа налыгӡеит. 

– Сан, – иҳәеит Лиосик Уаҳаид-
иԥа, – Анцәа ихаҵара лцәа-лжьы 
иалан, амш ашьарагьы лыман. Аш-
ҭаҿы лкасы шкәакәа лхаҵаны да-
наа дәылҵ, ихәарчаруа иҟаз амш, 
адыд ра иалагеит, имацәысын, аду-
неи аалашеит. Днаскьазгоз зегьы 
дым царазы илыҳәеит. Амшгьы 
ака лашәа иҟоуп, ас амҩа анылара 
цәгьоуп, – рҳәеит. Лхы-лҿы аразреи 
агә ыб лыреи ықәыҳәҳә, ус ҳалҳәеит: – 
Сымҩа сызқәыло цқьоуп, убриазы 
амшгьы еилгоит, сыгәҭакгьы наг ӡа-
хоит, – ҳәа дныҳәаныԥхьаны, шьа-
пыла амҩа дықәлеит. Усҟан лара 
75  шықәса дырҭагылан.

Гәымба-Аҟалӷьба Таразиа Ос-
ман-иԥҳа ашарԥаз, асааҭ ԥшьба рзы 
амҩа иқәлаз, жәиԥшь сааҭ амҩа да-
нын, ахәылбыҽха асааҭ фба рзы 
Аҟәа днеит. Ешыра «Анхәа лыбз» 
ҳәа иахьашьҭоу архәарақәа рҟны 
дан  кыдлоз, Озган Константин, Вла-
дислав Григори-иԥа иҟаиҵаз аҳәа-
рала, дылԥылеит. Амҩа цәгьаҿы ама-
шьына дҭатәарц леиҳәеит. Лара ус 
лҳәеит: 

– Нан, сара Анцәа сиҳәан ам ҩа 
сықәлеит. Анцәа дсызжьом…

Арӡынба Владислав Григори-
иԥа аҿаҭахьа зқәу аԥҳәыс шьапыла 
амҩа дшықәыз иаҳаит. Аҟәа авокзал 
азааигәара, Царгәыш Витал дызлаз 
агәыԥ лԥылеит. Иаалыдгылаз, аԥс-
шәа анралҳәа, ус лҳәеит: 

– Сара Владислав дахьтәоу ауа-
даҿы снеироуп, ҵаҟа дысԥылар ҟа-
ла ӡом. Дахьтәоу иуада ддәы лым-
ҵааит.

Арӡынба Владислав Григори-
иԥа усҟан Д. Гәлиа ихьӡ зху Аԥсуа-
ҭҵааратә институт аҟны дтәан. 
Ахыб ра аҩналарҭаҿы ауаа рацәаҩны 
ил зыԥшын. Игылаз рхыԥхьаӡараҿы 
Сок рат Џьынџьали Тополиан Аль-
берти рылагылан. Сан хыхь дха ла-
разы даарыгәҭыларкит. Илыцыз 
лмоҭацәа рҟынтә уахь илыцхалаз, 16 
шықәса зхыҵуаз Аҟалӷьба Асҭанда 
лоуп, – иҳәеит Лиосик Аҟалӷьба.

Арӡынба Владислав дахьтәаз 
ианыныҩнала, иара астол даахыҵын 
дырԥылеит, игәыдикылеит. Лара 
хынтә дикәшеит. Нас дызлалныҳәоз 
арҟаӷ зҭалҭәоз, аҩнынтә иаалгаз 
ажәытә фырџьан инҭаҭәаны, дыл ны-
ҳәеит. Дзыхныҳәаз агәаҵәа аалхны, 

ифаразы илҭеит: – Сара агәаҵәа даа-
ра бзиа избоит, – иҳәан, даалеихыр-
хәан илымихит. Аныҳәара даналга, 
Владислав Григори-иԥа иҭабуп ҳәа 
леиҳәеит, илыцыз лмоҭацәагьы 
аԥсшәа раҳәаны, иара имашьына 
ПАЗ-24 ала амашьынаныҟәцаҩ дры-
циҵеит.

Гәынба-Аҟалӷьба Таразиа Ос-
ман-иԥҳа аҩны данааи, лааԥсара 
лны ԥшуан. Аҩны ирацәаҩны ауаа 
рзы ԥшын. Ачеиџьыка рхиан. Ил-
зыԥшызгьы, илыцызгьы, дааз-
газ гьы уахь инаԥхьан. Еизаз аны-
ҳәаҩ дырныҳәон. Лара лхы-лҿы 
лхаччо, ус лҳәеит: – Шьҭа сыԥ-
сыр гьы, аԥсы сыхьӡӡам. Сҿаҭахьа 
насыг ӡеит. Шьапыла Ешыра «Анхәа 
лыбз» санынахыс, «Ажәеиԥшьаа ра-
шәа» сҳәандаз ҳәа сааҟалеит. Даҽа 
шьапқәак сыҵоушәа, слас кәан тра ӡа 
ԥхьаҟа сҿынасхеит. Аԥсуаа ҳа хьы-
ҟазаалакгьы Анцәа дҳа цуп, дҳац-
храа уеит. Уи ишьапкра ҳал шо за роуп, 
агәра ҳгозароуп…

– Сан, – иҳәеит Лиосик Уаҳаид-
иԥа, – Владислав Григори-иԥа иҿы 
лнеи ра лассы-лассы алацәажәара 
лҭах ӡамызт. Уи инарҭбааны иаҳ-
зеи ҭазҳәаз илыцыз, усҟан жәаф 
шы  қәса нагӡаны изхымҵыцыз Ас-
ҭан да лоуп. Владислав Григори-
иԥа дрыцны амашьына аҟынӡа 
дыл бааит, дрықәныҳәеит, иҭабуп 
иҟаб  ҵаз азы ҳәа, длеихырхәаны 
ама  шьына дҭаиртәеит. Дызҭатәаз 
ама  шьына архәара иавалаанӡа дгы-
ла ны дыԥшын. Усҟан Владислав 
Гри  гори-иԥа сангьы, лмоҭа Ас ҭан-
дагьы аԥсуа бираҟ зныз асааҭқәа 
ҳам ҭас ириҭеит. Урҭ рыдагьы иара 
иаԥхьа иқәгылаз аԥсуа би ра ҟи 
Ста  ни с лав Лакоба ишәҟәы «Аԥс-
ны аҭоурыхи» инапы анҵаны гәа-
лар  шәагас ирзаанижьит. Сан лыԥ-
сы ахьынӡаҭаз, лара лзы уи зегьы 
иреиҳаз ҳамҭаны иҟан. Иахьа 
С. П. Дбар ихьӡ зху Аԥсны жәлар 
Рџьынџь тәылатә Аҳәынҭ қарратә му -
зеи аҟны Владислав Григори-иԥа 
ихьӡ зху ауадаҿы иҟоуп.

– Анцәа иҳәаз, иашьапкыз, аҿа-
ҭахьа зқәыз, изқәызхыз сан лҩы з-
цәа рацәан, аибашьра ашьҭахь. Урҭ 
зегьы рхаҭарақәа еилкааны ры-
шьақәыргылара ахәҭоуп. Ҳара аԥс-
уаа зыгәра ҳго акыҟазароуп, ус баша 
агәрагара ҳамамкәан адәы ҳақә хар, 
ҳаԥсҭазаара башахоит. Ан цәа Дуӡӡа 

инапы ҳануп, уи дшаҳхылаԥшуа 
агәра згоит, – иҳәеит Лиосик Уаҳаид-
иԥа.

Аԥсны алахьынҵа аман, избанзар 
аибашьра ианалага ҳаԥхьагыла Ар-
ӡынба Владислав Григори-иԥа дын-
цәахшаны ар дырԥызеит. Уи изы 
ажәақәак сҳәар сҭахуп. Владислав 
ажәлар зегьы бзиа еицырбоз фыр-
хаҵоуп. Избанзар ижәлар рус ҩ-напык 
ала изкыз, ихьамҵыз, згәабзиарагьы 
зыԥсҭазаарагьы ақәыз ҵаз иоуп. Иара 
Асовет аамҭазы Мос ква Иреиҳаӡоу 
асессиаҿы даны қәгыла инаркны, 
ажәлар ргәы был ра идлеит, иныҳәаҿа 
ркуа иала геит. Иара убас, дымшәа-
дмырҳа иқәгылара, аԥсуаа ҳхы 
шьҭаҳ хыртә ҳҟанаҵеит. Владислав 
иахьа иқәгыларақәа ҳанрыхәаԥшуа, 
иҿаԥшыларала иаабоит ихылҵуаз 
аԥхарра ажәлар ишрылаҵәоз. Иара 
иахь иҳамоу агәыбылра есааира 
еиҳагьы иҭбаахоит, избанзар ихшыҩи 
идырреи рыбзоурала аибашьра 
ҳалигеит. Ҳҿахәы аҳәара гәыкала, 
ԥсы цқьала дшашьҭаз ҳбарҭан. Ҳажә-
лар зегьы бзиа дзеицырбоз убри-
азоуп. Иус ҳмырӡыр, иацаҳҵар ҳҭа-
хы ҵәҟьазар, аӡәыкны ҳҟаларазы 
мчыс иҟоу, апрезидент инаиркны 
анхаҩы иҟынӡа, ажәлар рус аԥхьа 
иргылатәуп, ажәлар рзы ааԥсара 
аҭахуп. Араионқәа рхадацәа ина-
дыр кны рыжәлар ишырзеиӷьхо 
ҳәа ихәыцны, ршьаҿа еихыргароуп. 
Уала-ҭахыла акәымкәан, изылшо, 
здырра ыҟоу рхы дадырхәароуп, урҭ 
ажәлар ирылагылазароуп… Убасҟан 
ауп аӡәыкны ҳаныҟало, зышьаҭа 
кыу ашьаҭагьы аныӷәӷәахо, аӡәгьы 
ианизмырҵысуа. Сара исхашҭӡом, – 
иҳәеит Лиосик Аҟалӷьба, – Владис-
лав Арӡынба депутатс даналырхуаз 
ивагылаз Шамба Тарас иажақәа: 

«…Саргьы сакәым, даҽаӡәгьы 
иакәым, Аԥсны ҭызго, ҳҿахәы еиҭаз-
ҳәо Владислав иоуп. Убри шәыбжьы 
ишәҭа!..» Абас ҳаизхәыц ны, ҳаи зы-
ӡырҩ ны ҳцәажәалар, ҳаԥ суа ра гьы 
еиқә ҳархоит, аҿаргьы аҿы рԥшы бзиа 
раҳҭоит. Аҳәынҵәа еигәы дым ҭәа-
ла  кәан, аамсҭашәала ҳаи цәа жәа ны, 
иар  бан усзаалак ам ҩа иқә ҵатәуп. 
Иузы мыӡбуа ус ыҟа ӡам, убри азы 
аизыӡырҩреи аихаҵ  гылареи аҭа -
хуп. Мҩақәҵагас Вла дислав Ар ӡын-
ба иҩымҭақәа, иқә гыларақәа, иаа  ԥ-
хьарақәа ҳрықә ны ҟәар, дызҿыз иус 
нагӡахоит.

Как известно многие потомки адыго-абхазского 
народа в разные исторические эпохи по самым 
разным причинам оказались разбросаны(ми) 

по странам и континентам. В каждом конкретном случае 
была своя история того. Одни были потомками махаджи-
ров - жертвами трагических событий Русско-Кавказской 
войны. Другие - потомками мамлюков. Было еще множе-
ство самых разных случаев, когда скажем, выкраденного 
на побережье ребенка продавали кому-то. Помните, как 
это было, скажем, в случае с Хаираддином Ат-Туниси и 
другими.

Жизненные ситуации на чужбине тоже складывались 
по-разному. Спустя годы порой не всегда удавалось в точ-
ности сохранить свою фамилию, но принадлежность к 
своему народу они помнили и с большим трепетом, те-
плотой сохраняли десятки поколений. 

Многие наши соотечественники будучи весьма та-
лантливыми становились значимыми людьми в разных 
профессиях, достигали больших высот на государствен-
ной службе. Таковым оказался род Абаза в Египте.

Не буду подробно останавливаться на месте и значе-
нии рода Абаза в истории Египта. Это отдельный разго-
вор.  Замечу лишь, что это один из самых уважаемых и 
влиятельных семейных кланов страны и расскажу толь-
ко об одном представителе этого рода - Рушди Абаза.

Если вы назовете это имя в Египте, Иордании, Ливане 
других восточных странах, то люди и старшего поколе-
ния и молодёжь, как правило, восклицают:

- О, Рущди Абаза!
Причем, непременно с доброй улыбкой. Еще бы! Ведь 

Рита ПАЦИА

РУШДИ АБАЗА
речь идет об одном из самых известных, популярных ак-
теров, не только египетского, но и всего  арабского кино.

Он был очень популярен. Его общепризнанно назы-
вают одним из самых красивых актеров арабского кино и 
вообще, кино Востока.

Рушди родился 3 августа 1926 г. в Эль-Мансура, в 
Египте. За 32 года творческой деятельности Рушди снял-
ся в более 100 фильмах, которые давно стали классикой 
египетского, арабского кино: «Долина фараонов» (реж. Р. 
Пирош, 1951), «Мужчина в нашем доме» (реж. Г. Баракат, 
1961), «Жена № 13» (реж Ф. Абдулваххаб,1962), «Слиш-
ком юная для любви» (реж. Н. Мостафа, 1966), «Ночь без 
утра» (реж. С. Абусейф), «Завтра-нет» (или «Неспящие», 
реж. С. Абусейф,1957), «Джамиля» (реж. Ю. Шахин, 1958), 
«Борьба на Ниле» (реж. А. Салем, 1959), «Требую реше-
ния!» (реж. С. Марзук, 1975) и мн. др. 

Он снимался у всех значимых режиссеров арабского 
кинематографа и в большинстве фильмов исполнял глав-
ные роли. Причем, многие режиссеры и сценаристы писа-
ли и ставили фильмы специально для него, как говорят в 
таких случаях - «под него». Принимал участие во многих 
совместных постановках с американскими, итальянски-
ми, французскими кинематографистами. По жанру это 
были драмы, мелодрамы, комедии, мюзиклы. Несмотря 
на то, что он сам писал сценарии, бывал продюсером, все 
же главным в его жизни была работа киноактера. 

Его имя в египетском лексиконе используют для 
обозначения гламура, элегантности. Несмотря на сло-
жившееся амплуа – «обаятельный», «привлекательный 
негодяй», «крутой парень»…, ему (у)давались все оттен-
ки человеческого характера. Но зритель больше любил, 
когда на экране он был добрым, веселым. Кажется, он и 
сам предпочитал сниматься в положительных, динамич-
ных ролях. 

Что касается диапазона воплощения характерных, 
трагических ролей показательна его работа в фильме 
«Ангел и дьявол» режиссера Камаля аль-Шейха снято-
го в 1960 г. Зрители надолго запомнили его героя Езза-
та. Очень похожий фильм, позже, в 1994 г. будет снят во 
Франции, режиссером Люком Бессоном. Имею ввиду зна-
менитый фильм «Леон» с Жаном Рено в главной роли. 
Хотя до сих пор мне не попадалось упоминание о сход-
стве этих фильмов, но мне как зрителю, «Леон», все же 
кажется ремейком египетской картины. Да и не только 
«Леон». В 2000 г. в Болливуде появился фильм «Скор-
пион» (реж. Гудду Даноа) тоже, похоже, вдохновлённый 

фильмом «Ангел и дьявол»  (или уже «Леона»?!). В кино 
такое бывает. 

  Роль Еззата показала грани драматического талан-
та Рушди. Рассказывают, что, несмотря на постоянную 
улыбчивость, человеком он был твердого характера. На-
пример, в 1961г. несмотря на настойчивое предложение 
сняться в роли Шерифа Али-ибн-эль-Хариша у режиссера 
Дэвида Лина на большом проекте «Лоуренс Аравийский», 
Рушди отказался. Зато не отказался другой египетский 
актер Омар Шериф. Благодаря, прежде всего этой роли, 
сегодня Шерифа знает весь мир. А вот Рушди, что-то в 
этой роли не устроило…

О нем говорят, что он был избалован любовью зри-
телей. Пользовался огромным успехом у женщин. Был из 
тех актеров «на имя которого шел кинозритель». Отсюда 
и тот факт, что многие годы он неизменно приносил ще-
друю кассу египетскому кинематографу.

Я как-то спросила впечатления о нем у наших соот-
ечественников из Ливана. Старшие из них рассказали о 
том, как в 60-70-е гг. они часто и с удовольствием ходили 
на его фильмы, когда их показывали в Триполи, Бейруте 
или Эль-Миние.

Они говорили: «Он был не только просто талантлив, 
но и очень хорошим, добрым человеком. Был весьма тем-
пераментным, веселым от природы. И мы гордились им 
т.к. знали, что он наш – абаза, черкес».

Несмотря на то, что очень много разнообразных, 
сложных характеров было сыграно им на экране, лучшие 
роли, безусловно, ждали его впереди, но увы… 27 июля 
1980 г. Рушди Абаза не стало. С тех пор прошло уже 44 
года, но его имя продолжает жить и оставаться значи-
мым в мире арабского кинематографа занимая свое при-
знанное место. 

И самое важное заключается в том, что его продолжа-
ют любить не только, знавшее его старшее поколение, но 
смотрит и ценит новый, молодой зритель. 

И действительно, можно видеть целые циклы тв пе-
редач-воспоминаний актеров, режиссеров работавших с 
ним. Ему посвящено немало страниц в социальных сетях. 
Его помнят, копируют, с ним сравнивают, продолжая вос-
хищаться:

- О, Рушди Абаза!

АБЫЗШӘАҚӘА 
Орҳан Алԥаслан игәалашәаразы

 
Абызшәақәа зегьы рыла сызцәажәозар сҭахын
Аԥсабара иқәу абызшәақәа зегьы.
 
Латиншәала иҟазар сҭахын ажәеинраалақәа.
 
Аџьам бызшәала алакәқәа;
Италиан бызшәала операқәа, ариақәа;
Анцәа иахь аныҳәарақәа араб бызшәала...
 
Ашәақәа ҭырқәшәала, кәырдшәала, алаз бызшәала 

исҳәарын,
Аџьаз арҳәаны семаҳ ҟасҵарын.
 
Атеатрқәа англыз бызшәала,
Асахьақәа фламан қыцәла
Аҩырақәа китаи бызшәала.
 
Амыткәмақәа португал бызшәала
Акәашарақәа аиспан, абаск, ачерқьес бызшәала.
 
Асимфониақәа алеимс,
Аҿагыларақәа Мексика,
Абзиабарагьы афранцыз бызшәала.
 
Агарашәақәа индус бызшәала.
 
Аишәачарақәа, бырзен бызшәала хымԥада
Ажәабжьқәа – урысшәала.
 
Иапон бызшәала ацеремониақәа
Иеилаџьџьо афатәқәа
Алотосқәа, аӡышәҭқәа, абырфынқәа...
 
Аҭынчра;
Ҿыц ииз аԥшқа
Ан лкыкахш игымхо
Дацгәырӷьоит аԥсабара.
 
Алахьеиқәҵара, ауриа бызшәала
Ачҳара – ҿымҭрала...
 
Аԥсра, зегьы рхатәы бызшәала;
Аполиак, акелт, ашәамахь бызшәала...
 

Ӷуӷолт Чеҭин Онер (1943–2016)
Ҭырқәтәыла Каи сери ақа  лақь 
а  ҿы диит. Шьҭрала дҟа   бар
доуп. Ҭырқә тәы ла иеи цыр ды руа 
ашә  ҟәыҩ ҩыапоет ишә ҟә қәа 14, 
ҭырқә  шәа ла акьыԥхь рба хьеит. 

Абызшәақәа зегьы здыруазҭгьы,
Зегь дарароуп исҳәаӡомызт ахьыӡрашәақәа.
Насгьы
Абызшәақәа зегьы рҟынгьы,
Адинхаҵарақәа зегьы рҟынгьы,
Мап рцәыскуан аибашьрақәа.
Сҿы акуеит ахәыҷқәа рыԥсыбаҩ анызбо,
 
Агәыӷрагьы нхом, ауаҩышәарагьы, аҟазарагьы,
Иаҳхысхьоугьы,
Иаҳԥеиԥшхогьы
Жәларык ԥсит ҳәа иԥхьаӡоуп,
Мышкызны, рбызшәа аныԥсы. 

АХАТӘЫ БЫЗШӘА
 

Даҽазнык сықәнагалазҭгьы адунеи
Зегьы аханатә срылагарын.
Сақәшәарын аԥсабара шьаҿа-шьаҿала
«Иԥсыз абызшәақәа» сыԥшаарын.
Ашьхақәеи ахрақәеи иԥсаҟьаны иргәылоу
Ажәытә ажәақәа еидыскыларын.
 
Сыхәдаҿы ашәаҟа еиԥш «ҳа»
Сыхьӡ Симургә,
Фениксгьы сыжәла.
Ажәҩанахь слашарын;
Ерцахә ақәацә снақәтәаны,
Сыццышә еиҭа сахылҵрын.
 
Амҩаԥгаҩыс дсоурын
Нарт Сасрыҟәа.
Арашьгьы, мҩанызас исзыҟаларын.  
 
Сыҵаҟа Амшын Еиқәа, Адгьылбжьаратәи амшын,
Аӡиасқәа Диџьле, Фырат.
Атлантида,
Му, иҭабгаӡаз.
 
Срышьҭаларын  сдац-ԥашә, схылҵышьҭра
Сахьатәииз
Насгьы
Сызусҭаз.
 
Аҳатцәа сҟәаҟәа иқәҵаны, исгәыҵаскрын Ахьеттцәа,
Иӡыз Аԥсалҭыргьы,
Аԥшьаҩырагьы,
Ажәытәҩырагьы,
Синаитәи ашьхаҿы Мысагьы,
Аџьар иадырҟацалаз Иасагьы.

Адамыӷақәа,
Асалҩырақәа,
Аҭаӡҩыра хәыҷқәа...
Нас,
Табула Расагьы! 
 
Африкантәи, саниасуаз Аӡиаҟа.
Месопотамиа сыԥсы ааиҭаскрын 
Арарат ашьхаҿы, Ныҳә сиқәшәарын.
 
Вавилон аӡахәаҭрақәарҿы
Ашьеиԥш иҟаԥшьӡа аҩы зжәрын, 
Ишьа ашьҭақәа збарын Каин.
Мысраҟа сҽы сышьхәа асырбарын,
Нил аӡиас аҟны Фараонцәа сырҭаарын сасра:   
Сирис, Осирис, Ра!
Абжьқәа рсахьақәа анысҵарын аҭӡамцқәа.
Соль, Фа, Ми, Ре, До, Си, Льа.
Насгьы иҿыцу ахҳәаақәа аҭыхымҭақәа рзы,
Ахкәакь, аквадрат, агьежь.
Аиеҵәа, Аҟаԥшь, Аҩежь...
Зқьы шықәсқәа зхыҵуа ҳдамыӷа 
Иаасырхарын аҭоурых агәаҿы.
Ех, исцәыӡхьоу ажәак сзыԥшаазҭгьы,
Иԥытларын аиқәҳәалақәа сбызшәаҿы.
Уажәы иагьа зургьы
Иагьа ҟасҵаргьы
Ибашоуп!
Сацәтәымхеит уажәшьҭа схаҿра
Ауаҩы ихатәы бызшәа имаҭәа акәзаап.
Ҿымҭрала исцәыӡит сара сбызшәа.
Атәым бызшәақәа рҟынтә исшәысҵеит 
ажәақәа.
 
Уажәы сара,
Ҩынҩажәа уаҭах змоу ханк аҿы
Ҩынҩажәа қәыршә змоу хызак соуп.
Уажәы сара,
Араб бызшәа еилызкаауа,
Латинла дыҩны, ҭырқәшәала ицәажәо 
марҭаҭк:
Схатәы бызшәа зхашҭны,
Атәым бызшәақәа ирымҵахырхәо соуп.
 
Исанажь сара саб,
Исанажь, сыԥсадгьыл!
Захәуак иеиԥш сызнымхозаргьы,
Азахә бызшәала схәыцуеит, уажәшьҭа.
 
Схатәы бызшәа сықәышәҵа сара,
Схатәы бызшәа сықәшәыршә!
Сҟьантазуп,
Сыхьҭашьуеит.

 
Аиҭагаҩ Оқҭаи ЧКОТУА

АԤХЬАЖӘА

Аԥсуаҭҵаара аинститут ахы ҵ  -
хы   р ҭаҭҵаара аҟә ша ҟны 1992–

1993 шш рызтәи Аԥс ны Аџьынџь  тәы-
латә еиба шьраан иҟа ҵаз абарҭ ам шын-
ҵа қәа акьыԥхь ра зыр хиа ра ахәҭоуп ҳәа 
иазы ԥхьаӡан. Ама те риал аус адулара 
сана ла га, избеит аком ментариқәа зҭа-
тәу ан ҵамҭақәа шмаҷым. 

Иахьынӡазалшоз иркьаҿны аилы-
ркаагатә зхьарԥшқәа ҟаҵоуп. 

Аԥсны Аџьынџьтәылатә еибашь-
ра ианалагаз адырҩаҽны, 1992 ш. 
август 15 рзы, ақәылаҩ днызкыларц 
игылаз ҳаҷкәынцәа ирыцхраарц Ацҳа ҟаԥшь ашҟа инеиз аҭы-
ԥҳацәа срылан саргьы. Абри амш инаркны, аҵыхәтәантәи амш 
аҟынӡа, срыцанысит ҳаибашьцәа рымҩа хьанҭа. Аха амшынҵа-
қәа рыҩра салагеит, аԥхьатәи ацәаҳәаҟнытә аҭабиақәа ҳарҭыга-
ны, Аҩада Ешыратәи аԥсуа школ ахыбрахь ҳаниарга, октиабр 
11 рзы. Усҟан, аибашьра иалагеижьҭеи ҩымызҟа ҵуан. Уинахыс, 
аамҭак анаасоуаз, блокнотс иҟасҵаз атетрад цәаҳәақәак 
анысҵон. Еиҳарак ажәыларақәа рыбжьара акәын саныҩуаз, 
ахәыцхеи аҩыхеи аамҭа ансымаз. Уажәоуп ианеилыскаауа 
ҳҭоурыхҭҵааҩцәа рзы иахьа шаҟа ихәарҭаз, дара ажәыларақәа 
анцоз, урҭ ирылахәыз иахьеи уахеи ирхыргоз ақьаад ахь аиагара 
рылшазҭгьы. Аха усҟан, ажәыларақәа раан, сара сгәаанагарақәа 
рыҩра агәы сымамызт. Зны сымч азхомызт, зны сгәалаҟазаара 
иснаҭомызт, зны уи аха ҳамамызт. Нас, март 13 инаркны, 
авидеокамера соуны аҭыхра саналага нахыс, иҭысхуаз аибашьцәа 
ргәаанагарақәа рҭаҩреи реиқәырхареи иргон сымчқәа зегьы. 
Иахьеи уахеи сааигәара иҟаз Марина Барцыцԥҳа еснагь амшынҵа 
быҩлароуп ҳәа дышсыцрыхозгьы, ианысыҩуази ианысмыҩуази 
еиҟаран. Исыҩуазгьы даара икьаҿӡан. Ажәакала, уажә схьаԥшны 
иҩу санахәаԥшуа, избоит шаҟа имаҷу сымшынҵақәа иргәылоу 
аинформациа. Аха маҷӡак иадамзаргьы, арҭ иуадаҩыз амзақәа 
ирыдҳәалоу ганқәак, гәалаҟазаарак цәырыргозар, урҭ акьыԥхь 
аҟны аҭыԥ рымазар ҟалоит ҳәа сгәы иаанагоит. 

Амшынҵақәа ааныжьуп усҟан ишҩызҵәҟьа. Уажәы даҽакала 
сызхәаԥшуа аҭагылазаашьа ыҟазаргьы, азхьарԥш аҟны иаз гәас-
ҭоит, атекст аҟны усҟан ишҩыз иааныжьны. 

«Еибашьран… Ԥышәараамҭан» ахьӡны, 1992–1993 шш рыз-
тәи ҳаибашьра ашықәсқәа рзы иҟасҵаз абарҭ амшынҵақәа 
раԥхьаӡа акәны иаазыркьаҿу авариант кьыԥхьын Адунеизегьтәи 
аԥсуа-абаза конгресс иҭнажьуа ажурнал «Абаза» №2 аҟны, 2010 
ш. рзы. Аханатә арҭ амшынҵақәа рцәыргара сыгәгьы иҭамызт. 
Аҵыхәтәантәи ашықәсқәа рзы, ҳаибашьра авидеохроника аус 
анадызулоз, аблокнотқәа ирныз сымшынҵақәа акомпиутер аҟны 
икьыԥхьны, афлешка иҭасҵеит. Зыӡбахә ҳәоу ажурнал аредактор 
Геннади Аламиа иҭыжьымҭазы исызҿеиҵаз даҽа материалк абри 
афлешка ианҵаны исҭеит. Убри аматериал анҭигоз, дрыԥхьазаап 
уа ианыз амшынҵақәагьы… Аҭел дысзасит урҭ ажурнал ранҵара 
азин исҭарц. Абас, «машәырла» ицәырҵит усҟан ари аматериал. 
Нас, уи икьаҿу авариант еиҭакьыԥхьын 2016 шықәсазы Альманах 
«Абиԥарақәа реиқәҿыҭра» № 1 аҟны.

